
• Hərbi hospitalın yeni binasının açılışı onu 
göstərir ki, Azərbaycanda səhiyyə sahə- 
sində işlər yüksək səviyyədə aparılır. Son on 
il ərzində Azərbaycanda 500-dən çox tibb 
ocağı tikilmiş və təmir edilmişdir. Bakıda və 
bütün bölgələrdə yeni müasir xəstəxanalar, 
diaqnostika mərkəzləri açılır və insanlara yük- 
sək səviyyədə tibbi xidmət göstərilir. Bu, çox 
vacib məsələdir. Çünki insanların sağlamlığı 
dövlət üçün prioritetdir. Son illər ərzində bu 
sahədə görülən işlər, doğrudan da yüksək 
qiymətə layiqdir.

• Bu hospitalın tikintisi özlüyündə bir göstəri- 
cidir. Burada quraşdırılmış avadanlıq əlbəttə 
ki, dünya səviyyəsindədir. Dünyanın aparıcı 
klinikalarında olan şərait və texniki təchizat 
burada vardır. Bu, belə də olmalıdır. Çünki 
Azərbaycanda hər bir sahədə -  iqtisadiyya- 
tın, xidmətin hər bir sahəsində ən yüksək 
standartlar olmalıdır. Biz bunu gözəlləşən 
şəhərlərdə yeni infrastruktur layihələrinin 
yaradılmasında və eyni zamanda, vətəndaş- 
lara göstərilən tibbi xidmətdə görürük.

• Burada bütün şərait vardır. Burada çalışan 
mütəxəssislər də böyük peşəkarlığa malikdir, 
xarici klinikalarda təlim keçmişlər. işləyənlə- 
rin əksəriyyəti gənclərdir. İndi dünyada tibb 
elmi o qədər sürətlə inkişaf edir ki, bu inkişafı 
daim izləmək lazımdır. Ən mütərəqqi texno- 
logiyalar tətbiq edilməlidir. Nəzərə alsaq ki, 
burada indi ən müasir avadanlıq vardır, əsas 
məsələ bu avadanlıqdan səmərəli şəkildə 
istifadə etmək və insanlara yüksək tibbi xid- 
mət göstərməkdir.

• Sabah biz Silahlı Qüwələrin 95 illiyini qeyd 
edəcəyik. Sabah hərbi parad keçiriləcəkdir. 
Azərbaycan hərbi qüdrətini bir daha nüma- 
yiş etdirəcəkdir. Ordumuz inkişaf edir, güc- 
lənir və hərbçilərin sosial məsələləri də həll 
edilir. Dünən hərbçilərin vəzifə maaşlarının 
artırılması ilə bağlı Sərəncam imzalanmışdır.

Bu gün bu gözəl hospital açılır. 20 il qüsursuz 
xidmət göstərmiş hərbçilərə dövlət tərəfin- 
dən mənzillər verilməyə başlanmışdır. Artıq 
187 mənzil verilmişdir. Yəni, hərbçilərin sosial 
müdafiəsi daim diqqət mərkəzindədir.

• Bütövlükdə, sosial məsələlərin həlli, yeni şəra- 
itin yaradılması işində uğurlar var və bu hos- 
pitalın tikilməsi, açılması bunun əyani sübutu- 
dur. Digər qurumların da hospitalları, xüsusi 
tibb mərkəzləri açıimışdır. Son illər ərzində 
Daxili İşlər Nazirliyi, Milli Təhlükəsizlik Nazirliyi, 
Gömrük Komitəsi, Xüsusi Mühafizə Xidməti 
öz hospitallarını tikib istifadəyə vermişlər. İndi

bütün qurumlarda hüquq mühafizə orqan- 
larının işçilərinin yüksək tibbi xidmət alma- 
ları üçün şərait vardır. Eyni zamanda, bütün 
başqa yerlərdə də yeni tibb müəssisələri 
açılır və bu proses bundan sonra da davam 
etdiriləcəkdir.

• Burada yüksək xidmət göstərilməlidir. Hərb- 
çilər xəstələnməsinlər. Ancaq xəstələnəndə 
də artıq yüksək xidmət ala biləcəklər. Burada 
çarpayıların sayı minə qədərdir. Yəni, bu, 
Azərbaycanın ən böyük tibb müəssisəsidir. 
Burada ən yüksək standartlar daim saxlanmalı 
və insanlara yüksək xidmət göstərilməlidir.

• Ordu quruculuğu bizim üçün ən başlıca, ən 
prioritet məsələdir. Bu, hər bir ölkə üçün 
belə olmalıdır. Çünki hər bir ölkə özünü 
müdafiə etməlidir. Xüsusilə müharibə şəra- 
itində yaşayan ölkələr üçün bu, çox böyük 
əhəmiyyətə malik olan məsələdir. Azərbay- 
can müharibə şəraitində yaşayır. Müharibə 
hələ bitməyib. Müharibənin birinci mərhələsi 
başa çatmışdır. Bizim ordumuz hər an hazır 
olmalıdır ki, öz ərazi bütövlüyünü istənilən 
yolla bərpa etsin.

• Uzun illərdir ki, Ermənistan-Azərbaycan, 
Dağlıq Qarabağ münaqişəsi həllini tap- 
mır. Uzun illərdir ki, bu ədalətsizlik davam 
edir. Ölkəmizin beynəlxalq birlik tərəfindən 
tanınmış torpaqları işğal altındadır. Azər- 
baycanlılara qarşı etnik təmizləmə siyasəti 
aparılmışdır. Xalqımıza qarşı Xocalı soyqı- 
rımı törədilmişdir. Bütün beynəlxalq təş- 
kilatlar Azərbaycanın mövqeyini müdafiə 
edir. Bütün mötəbər beynəlxalq təşkilatlar 
bu məsələ ilə bağlı qərar və qətnamələ- 
rini qəbul etmişlər. Ancaq Ermənistan bey- 
nəlxalq hüquq normalarına məhəl qoymur 
və işğal davam edir. Əfsuslar olsun ki, danı- 
şıqlar nəticə vermir. Belə olan halda əlbəttə 
ki, ordu quruculuğuna böyük ehtiyac vardır.

• Dağlıq Oarabağ tarixi, əzəli Azərbaycan 
torpağıdır. Əsrlər boyu xalqımız bu torpaq- 
larda yaşamış, yaratmışdır. Bu gün də Dağlıq 
Oarabağ Azərbaycanın ayrılmaz hissəsidir, 
dünya birliyi ölkəmizin ərazi bütövlüyünü 
tanıyır və dəstəkləyir. Bugünkü Ermənistan 
da tarixi Azərbaycan torpaqlarında yara- 
dılmışdır. İrəvan xanlığı, Göyçə, Zəngəzur 
mahalları bizim tarixi diyarlarımızdır. Azərbay- 
can dövləti və xalqı Azərbaycan ərazisində 
ikinci erməni dövlətinin yaradılmasına heç 
vaxt imkan verməyəcəkdir. Biz çalışacağıq 
ki, məsələ tezliklə həllini tapsın, Məsələnin 
həlli əlbəttə ki, siyasi yollardan keçir. Danı-

şıqlar prosesi hələ də davam edir. Ancaq 
güclü ordumuz, güclü potensialımız mövqe- 
yimizi möhkəmləndirir. Bizim mövqeyimiz 
tarixi ədalət üzərində qurulubdur. Çünki 
Dağlıq Qarabağ Azərbaycan torpağıdır və 
Azərbaycan torpağı kimi qalacaqdır. Bizim 
mövqeyimiz beynəlxalq hüquq normaları 
tərəfindən dəstəklənir. BMT Təhlükəsizlik 
Şurasının dörd qətnaməsi vardır ki, erməni 
işğalçı qüwələrinin işğal edilmiş torpaqlar- 
dan qeyd-şərtsiz çıxarılmasını tələb edir.

• Bizim mövqeyimiz güclü ordu ilə tamamlanır. 
Bu məqsədlə son illər ərzində ordu quru- 
culuğuna çox böyük diqqət göstərilmişdir. 
Ordumuz inkişaf edir. Bu inkişaf daimi pro- 
sesdir. Ordumuzun döyüş qabiliyyəti artır. 
Nizami ordumuz vardır. Ordumuzun peşə- 
karlığı artır. Bütün cəmiyyətdə olduğu kimi, 
orduda da vətənpərvərlik ruhu yüksək səviy- 
yədədir. Orduda xidmət edənlərin mütləq 
əksəriyyəti gənclərdir. Azərbaycan gənc- 
ləri vətənpərvərlik ruhunda tərbiyə alırlar. 
Orduda xidmət edənlər Vətəninə, xalqına 
bağlı olan, Vətənini sevən insanlardır. Bu 
amillər ordumuzu daha da gücləndirir. Eyni 
zamanda, ordumuzun texniki təchizatında 
da çox böyük inkişaf vardır. Ən müasir tex- 
nika, silah-sursat alınmışdır.

• Azərbaycan son illər ərzində hərbi məqsəd- 
lər üçün çox böyük vəsait xərcləmişdir. 
Müqayisə üçün deyə bilərəm ki, 2003-cü 
ildə bizim hərbi büdcəmiz 163 milyon dol- 
lar idi, keçən il bu rəqəm 3,6 milyarda, bu 
il isə 3,7 milyard dollara çatmışdır. Yəni, bu, 
özlüyündə onu göstərir ki, ordu quruculuğu 
prioritet məsələdir. Büdcəmizin ən böyük 
xərcləri orduya sərf olunur. Bu da təbiidir. 
Biz son illər ərzində ən müasir texnikaları 
almışıq. XXI əsrdə müharibələr daha çox 
texnologiyalar, biliklər üzərində qurulacaq- 
dır. Bu, zəmanənin tələbidir. Azərbaycanın

əldə etdiyi silahlar müasir silahlardır. Yüksək 
dəqiqliyə və çox böyük məhvetmə gücünə 
malik olan silahlardır. Son illərdə yüzə yaxın 
döyüş və nəqliyyat helikopteri, onlarla döyüş 
təyyarəsi, hava hücumuna qarşı ən müasir 
qurğular alınmışdır. Bu zirehli maşınlar, ən 
müasirtanklar, ən müasir artilleriya qurğuları 
düşmənin istənilən nöqtəsini məhv etməyə 
qadirdir. Bu proses davam etdirilir.

• Növbəti illərdə də hərbi xərclər ümumi büd- 
cəmizdə üstünlük təşkil edəcəkdir. Yəni, 
ancaq hərbi məqsədlər üçün istifadə olu- 
nan vəsaitimiz Ermənistanın bütövlükdə 
bütün xərclərindən təxminən iki dəfə çox- 
dur. Güclü Azərbaycan gücsüz Ermənistan 
ilə istənilən dildə danışa bilər. Biz sadəcə 
olaraq bölgədə, regionda sabitliyi qorumaq 
üçün hələ ki, danışıqlar yoluna üstünlük veri- 
rik. Çünki Azərbaycan bölgədə sabitləşdirici 
ölkədir. Azərbaycan bölgədə çox böyük 
nüfuza malik olan bir ölkədir. Azərbaycanın 
razılığı olmadan bölgədə heç bir təşəbbüs, 
heç bir layihə icra edilə bilməz. Ona görə 
sabitliyi qorumaq, məsələni sülh yolu ilə həll 
etmək üçün biz hələ ki, siyasi yollara üstün- 
lük veririk.

• Azərbaycan gündən-günə güclənir, Ermə- 
nistan gündən-günə zəifləyir. Bizim iqtisadi 
gücümüz müqayisəedilməz dərəcədə art- 
mışdır. Düşməni istənilən istiqamət üzrə bir 
neçə dəfə, bəzi istiqamətlər üzrə 10 dəfə- 
dən çox üstələyirik və bu fərq getdikcə 
böyüyəcəkdir. Çünki bizim açıq-aydın gələ- 
cəyimiz, perspektivlərimiz, inkişaf yolumuz 
vardır. Azərbaycan dünya miqyasında ən 
sürətlə inkişaf edən ölkədir. Son 10 il ərzində 
dünyada iqtisadi inkişaf baxımından Azər- 
baycan kimi inkişaf edən ikinci ölkə yoxdur. 
Bu amillər, tarixi amillər, beynəlxalq hüquq 
normaları, siyasi amillər və iqtisadi-hərbi 
gücümüz Ermənistan-Azərbaycan, Dağlıq

Qarabağ münaqişəsinin ədalətli həll edil- 
məsində öz sözünü deyəcək və Azərbaycan 
ərazi bütövlüyünü bərpa edəcəkdir. Dağlıq 
Qarabağda, digər işğal edilmiş torpaqlarda, 
Xankəndidə, Şuşada Azərbaycan bayrağı 
dalğalanacaqdır.

• Eyni zamanda, biz yerli istehsala da böyük 
diqqət göstəririk. Son 8 il ərzində Azərbay- 
canda yerli hərbi istehsal inkişaf etmişdir, 
çoxlu hərbi zavodlarımız vardır. Bu zavod- 
larda 750 adda məhsul istehsal edilir. Biz 
bütün növ patronları istehsal edirik. Tapan- 
çalar, avtomatlar, pulemyotlar, qumbara- 
atanlar, minaatanlar, aviasiya bombaları, 
zirehli maşınlar, snayper tüfəngləri, pilotsuz 
təyyarələr -  bütün bunlar Azərbaycanda 
istehsal olunur. Gələcəkdə yerli istehsalın 
gücləndirilməsi ilə bağlı bizim böyük planları- 
mız vardır. Biz artıq çox güclü hərbi sənayeyə 
malikik. Azərbaycan məhsulları dünya sər- 
gilərində nümayiş etdirilir və eyni zamanda, 
bizim ixrac imkanlarımız da artmaqdadır. 
Bu, onu göstərir ki, istənilən vəzifə öz həllini 
tapa bilər. Təki iradə, düşünülmüş siyasət 
olsun. Biz həm xaricdən ən müasir hərbi tex- 
nika alırıq, eyni zamanda, daxili istehsalı da 
gücləndiririk və gücləndirməliyik.

• Hərbçilərin sosial müdafiəsi məsələləri 
də uğurla həllini tapır. Artıq orduda 20 il 
qüsursuz xidmət etmiş hərbçilərin məişət 
problemləri də həllini tapmaqdadır. Bu 
kateqoriyadan olan hərbçilərə dövlət tərə- 
findən pulsuz mənzillər verilir. Artıq 200-ə 
yaxın mənzil verilmişdir və bu proses gələ- 
cək illərdə daha da geniş vüsət alacaqdır. 
Azərbaycan dövləti ordu quruculuğuna çox 
böyük əhəmiyyət verir. Bu, bizim başlıca 
vəzifəmizdir və gələcək illərdə bu proses 
daha da sürətlə gedəcəkdir.

• Bizim gücümüz bizim birliyimizdədir. Azər- 
baycan müstəqil dövlət kimi böyük zirvələrə

çata bilmişdir, dünya miqyasında çox böyük 
nüfuza malikdir. Biz dünyanın ən mötəbər 
təşkilatına -  BMT Təhlükəsizlik Şurasına üzv 
olmuşuq və bu təşkilatda öz mövqeyimizi 
müdafiə edirik. Azərbaycan nəinki regionda, 
dünya miqyasında çox etibarlı tərəfdaşa 
çevrilmişdir. Bizim xarici siyasətimizlə bağlı 
olan bütün təşəbbüslərimiz sülhə, əmin-a- 
manlığa, beynəlxalq əməkdaşlığa istiqamət- 
ləndirilibdir.

Eyni zamanda, Azərbaycanda daxili sabitlik 
mövcuddur. Bu da inkişaf üçün başlıca amil- 
dir. Azərbaycanda xalq ilə iqtidar arasında 
birlik vardır. Bizim bütün təşəbbüslərimiz 
Azərbaycan xalqı tərəfindən dəstəklənir. 
Azərbaycanda iqtisadi inkişafla bağlı çox 
böyük işlər aparılmışdır. Beynəlxalq maliyyə 
qurumları bu sahədəki fəaliyyətimizi yüksək 
qiymətləndirir. Hətta böhranlı illərdə -  hələ 
ki, bu böhran dünyada davam edir -  inkişaf 
edir, iqtisadiyyat inkişaf edir. iqtisadiyyatımı- 
zın bütün sahələri inkişaf edir.

Bu ilin beş ayında qeyri-neft sektorumuz 
11 faiz, ümumi iqtisadiyyat təxminən 5 faiz 
artmışdır. Azərbaycanda işsizlik, yoxsulluq 
problemləri aradan qaldırılır, böyük inf- 
rastruktur layihələri icra edilir. O cümlə- 
dən bütün hərbi şəhərciklər bərpa edilir və 
qarşıya vəzifə qoyulmuşdur ki, növbəti iki 
il ərzində bir dənə də təmirsiz hərbi hissə, 
hərbi şəhərcik və hərbi baza olmasın. Yəni, 
biz bütün istiqamətlər üzrə öz fəaliyyətimizi 
uğurla, inamla aparırıq. insanların rifah halı 
yaxşılaşır, ölkənin nüfuzu artır, iqtisadiyyat, 
sənaye inkişaf edir və Azərbaycan çox dina- 
mik şəkildə qabağa gedir.

• Cəmi 20 ildən bir qədər çox müstəqillik 
yaşı olan Azərbaycan sübut edib ki, azad, 
müstəqil ölkə kimi yaşaya, müstəqilliyini, öz 
seçimini qoruya bilər. Bizim güclü siyasi ira- 
dəmiz, güclü iqtisadiyyatımız, güclü ordu- 
muz vardır. Ordu dövlətçiliyi, bizim seçimi- 
mizi, müstəqil siyasətimizi qoruyur. Xalq 
isə ordunu qoruyur və qorumalıdır. Güclü 
dövlətin güclü ordusu olmalıdır. Azərbaycan 
qısa müddət ərzində güclü dövlətlərin sıra- 
sına daxil edilibdir. Biz indi böyük layihələri 
icra edirik, həm ölkəyə, həm başqa ölkələrə 
böyük investisiyalar qoyuruq. Biz beynəlxalq 
müstəvidə çox böyük nüfuza malikik. Əlbəttə 
ki, Azərbaycan Ordusu bu gün güclü ordu- 
lar sırasındadır -  həm hərbi potensialına, 
həm döyüş qabiliyyətinə, həm də təchizata 
görə. Azərbaycan gücləndikcə ordumuz da 
güclənəcəkdir. Ordumuz istənilən vəzifəni 
həll etməyə hazırdır, buna qadirdir.

• Bu gün demək olar ki, Dağlıq Qarabağ prob- 
lemindən başqa heç bir məsələ həll olunma- 
mış qalmır. Bütün istiqamətlər üzrə inkişaf, 
konkret siyasət, proqram və gözəl nəticələr 
vardır. Biz münaqişənin həllində də istədiyi- 
mizə nail olacağıq, tarixi ədaləti bərpa edə- 
cəyik, doğma torpaqlarımıza qayıdacağıq! 
Bunun başqa yolu yoxdur! Tarixin inkişafı, 
tarixin gedişatı, dünyada gedən proseslər, 
güclənən Azərbaycan, zəifləyən, yoxsullaşan 
Ermənistan -  bütün bunlar reallıqdır və bu 
reallıqları biz yaratmışıq, öz siyasətimizlə, öz 
iradəmizlə. Biz Ermənistanı bundan sonra da 
bütün beynəlxalq və regional layihələrdən 
təcrid edəcəyik. Azərbaycanı bundan sonra 
da gücləndirəcəyik. Güclü dövlətimiz bu 
münaqişənin həllində öz sözünü deyəcək.

2012

• Bütün hərbi hissələrdə xidmət edən əsgər- 
lər, zabitlər böyük qiymətə layiqdirlər. Amma 
xüsusilə ön cəbhədə, düşmənlə üz-üzə olan 
mövqelərdə xidmət göstərənlərə xüsusi 
diqqət göstərilməlidir və onların fəaliyyəti 
xüsusilə qiymətləndirilməlidir.

• Ordu qurucuiuğu prosesi uğurla gedir. 
Keçən il, ondan əwəlki illərdə silahlar, tex- 
nikalar alınıb. Həm özümüz istehsal edirik, 
həm də dünyanın aparıcı istehsalçılarından 
lazımi texnikanı alırıq və alacağıq. Bu gün 
döyüş potensialına görə ordumuz bölgənin 
ən qüdrətli ordusudur.

• Hərbçilərin maddi təminatı da yaxşıla- 
şır. Həm maaşlar artır və artacaqdır, eyni 
zamanda, 20 il ərzində qüsursuz xidmət 
göstərmiş zabitlər, gizirlər dövlət tərəfin- 
dən mənzillərlə təmin ediləcəklər. Bu proses 
başlanmışdır, çox böyük vəsait tələb edən 
təşəbbüsdür. Ancaq biz bunu etməliyik, 
çünki zabitlərimiz, Vətənə sədaqətlə, peşə- 
karlıqla xidmət edənlər dövlət tərəfindən 
daha da böyük dəstəyi görməlidirlər.

• Dağlıq Qarabağ Azərbaycanın ayrılmaz his- 
səsidir. Sovet dövründə Dağlıq Qarabağın 
müəyyən ölçüdə muxtariyyəti olmuşdur, 
muxtar vilayət idi, ancaq yenə də Azər- 
baycan Respublikasının tərkibində. Bu gün 
də dünya birliyi Dağlıq Qarabağı Azərbay- 
can torpağı kimi qəbul edir, tanıyır və bu, 
belə də olmalıdır. Çünki Dağlıq Qarabağ 
əzəli, tarixi Azərbaycan torpağıdır. Biz ərazi 
bütövlüyümüzü bərpa edəcəyik. Hazırda 
Dağlıq Qarabağın inzibati hüdudlarından 
kənarda işğal edilmiş torpaqlarda Azərbay- 
can dövlətinin suverenliyi bərpa edilməlidir 
və ediləcəkdir. Eyni zamanda, Dağlıq Qara- 
bağda Azərbaycan bayrağı dalğalanmalıdır 
və dalğalanacaqdır. Bizim artan siyasi gücü- 
müz, hərbi potensialımız o müqəddəs günü 
yaxınlaşdırır.

ILHAM ƏLİYEV VƏORDU İNKIŞAFI

• Bu gün Azərbaycan böyük dərəcədə inkişaf 
edir. Əwəlki dövrlərlə müqayisədə, sözün 
əsl mənasında, çox böyük inkişaf yolu keç- 
mişdir. Müharibənin ilk illərində xarici dəstə- 
yin hesabına ermənilər və onlara kömək 
edən xarici havadarlar torpağımızın zəbt 
edilməsinə nail olmuşlar. Düzdür, müharibə 
dövrünün son mərhələsində Azərbaycan 
Ordusu bir neçə kəndi düşməndən boşal- 
daraq əhalisinin oraya qayıtmasına şərait 
yaratmışdır. Ancaq müharibənin ilk illərində 
bizdə nizami ordu yox idi. Ermənilər xüsusilə 
xaricdən alınan dəstəyə görə muzdluların, 
xarici dövlətlərin dəstəyi hesabına torpaqla- 
rımızı zəbt etmişlər. Bu gün isə Azərbaycan 
Ordusu Ermənistan ordusundan bir neçə 
dəfə üstündür. Bizim iqtisadi potensialımız 
Ermənistanınkından bəlkə 10 dəfə artıq- 
dır. Bu gün ordumuz həm peşəkarlıq, həm

döyüş qabiliyyəti, həm də maddi-texniki 
təchizat baxırmından bölgənin ən qüdrətli 
ordusudur. Bizyenə də ordumuzu gücləndi- 
ririk. Bu il hərbi məsələlərin həlli üçün böyük 
vəsait nəzərdə tutulur. Texnikalar, silah- 
lar, döyüş təyyarələri, helikopterlər, müasir 
cihazlar alınır. Biz texnoloji inkişafa üstünlük 
veririk.

• Müasir dövrdə döyüş meydanında nəticəni 
həm rəşadət, Vətənə bağlılıq, sədaqət, 
həm də texnologiyalar müəyyən edir. Biz 
müasir texnologiyaları tətbiq edirik. Biz düş- 
mənin mövqelərini çox yaxşı görürük, onla- 
rın hərəkətlərini də görürük. Bunu onlar da 
bilirlər. Biz çalışırıq ki, ərazi bütövlüyümüzü 
qan tökülmədən bərpa edək. Bu məqsədlə 
danışıqlar aparılır. Hələ ki, danışıqların heç 
bir nəticəsi olmamışdır. Ancaq bununla



bərabər, ərazi bütövlüyümüzü istənilən 
yolla, o cümlədən hərbi yolla həll etmək 
bizim suveren hüququmuzdur. Bu hüququ 
bizə Birləşmiş Millətlər Təşkilatının Nizam- 
naməsi verir. Hər bir dövlət özünü müdafiə 
etmək üçün bütün imkanlardan istifadə edə 
bilər və etməlidir. Ona görə biz hərbi gücü- 
müzün artırılmasına əlavə vəsait ayıracağıq. 
Hərbi potensialın gücləndirilməsi üçün əlavə 
tədbirlər görəcəyik.

• Əlbəttə ki, görülən bütün tədbirlərlə yanaşı, 
döyüş hazırlığı, ruh yüksəkliyi döyüş mey- 
danında öz sözünü deməlidir və deyəcək- 
dir. Azərbaycan gəncləri vətənpərvərdir- 
lər, Vətənə bağlıdırlar. Hər bir Azərbaycan 
vətəndaşı Qarabağ ağrısı ilə yaşayır. Bu, 
bizim böyük yaramızdır və bu yara sağalma- 
yana qədər Azərbaycan xalqı rahat yaşaya 
bilməz. Bugünkü reallıq, bölgədə gedən 
proseslər və Ermənistan ilə Azərbaycan ara- 
sındakı qüwələr nisbəti bizim nikbinliyimizi 
artırır.

• İndi biz bütün hərbi şəhərciklərimizi tikəcəyik, 
bərpa edəcəyik. Xüsusi proqram qəbul edi- 
lib. Xidmət şəraiti çox yaxşı olmalıdır. 2012-ci 
ildə dövlət büdcəsində bu məqsədlə böyük 
vəsait nəzərdə tutulub. Böyük hərbi bazalar 
tikilir. Hərbi Dəniz Donanması üçün Xəzər 
hövzəsində böyük hərbi baza tikilir. Eyni 
zamanda, bütün hərbi hissələrdə, bütün 
bölgələrdə yeni, müasir şəhərciklər, bazalar 
tikilməlidir, əsgərlərin, zabitlərin şəraiti yaxşı 
olmalıdır.

2012
• Bizim başqa dövlətin torpağına iddiamız 

yoxdur. Baxmayaraq ki, bugünkü Ermənis- 
tan dövləti tarixi Azərbaycan torpaqlarında 
yaranmışdır. Alimlərimiz bu tarixə dair gözəl 
kitablar, elmi əsərlər yaratmışlar. Xüsusilə, 
irəvan xanlığı bizim qədim tarixi torpağımız- 
dır. İrəvan xanlığı, Zəngəzur, Qarabağ bizim 
ərazimizdir. Türkmənçay müqaviləsindən

sonra ermənilər kütləvi şəkildə indiki iran 
ərazisindən buraya köçürülmüşlər. Ermə- 
nilər özləri 1978-ci ildə Dağlıq Qarabağda 
ermənilərin irandan Dağlıq Qarabağa köçü- 
rülməsinin 150 illik tarixini əks etdirən abidə 
ucaltmışlar. Yaxşı, əgər onlar iddia edirlərsə 
ki, Dağlıq Qarabağ onların tarixi torpağıdır, 
necə ola bilər ki, ermənilərin Dağiıq Qara- 
bağa köçürülmələrinin 150 illiyini 1978-ci 
ildə onlar öz təşəbbüsləri ilə qeyd edib- 
lər. Yəni, o vaxt özləri də etiraf etmişlər ki, 
1828-ci ildə onlar bizim torpağımıza gəlmiş- 
lər. Ondan sonra azərbaycanlıları yavaş-ya- 
vaş sıxışdırmağa başladılar. XX əsrdə bol- 
şevik inqilabından sonra Dağlıq Qarabağa 
Azərbaycanın tərkibində muxtariyyət veril- 
mişdir. O da bir cinayət idi. O vaxtkı bol- 
şevik hökumətinin azərbaycanlılara qarşı 
böyük cinayəti idi. O muxtariyyətin heç bir 
əsası yox idi. Çünki o vaxt bu bölgənin əha- 
lisinin mütləq əksəriyyəti azərbaycanlılar idi. 
Muxtar vilayəti yaratmaqla onlar, bu vəziy- 
yəti şərtləndirdilər. Ondan sonra, Sovet İtti- 
faqının dağılması ərəfəsində o vaxt Dağlıq 
Oarabağda separatçı meyillərə rəvac verildi. 
Xüsusi İdarəetmə Komitəsi yaradıldı. Keç- 
miş Azərbaycan rəhbərliyinin böyük cinayə-

tidir ki, onlar bununla razılaşdılar. Xüsusi 
idarəetmə Komitəsi faktiki olaraq Dağlıq 
Qarabağı Azərbaycandan ayırırdı. Moskva- 
dan bir nümayəndə gətirilmişdi. Təbii ki, o 
da ermənilərin mövqeyini müdafiə edirdi. 
Ancaq biz ədaləti bərpa edəcəyik.

• Bugünkü müstəqil Azərbaycan dövləti dün- 
yada böyük hörmətlə, rəğbətlə qarşıla- 
nır. Tərəfdaşlarımızın sayı artır, beynəlxalq 
mövqelərimiz güclənir. Dünya ictimaiyyəti 
bizə inanır. Keçən ilin sonunda biz BMTTəh- 
lükəsizlik Şurasına üzv seçilmişik. 155 ölkə 
bizi dəstəklədi. Ermənistan isə qorxaqcasına 
o mübarizədən çıxdı. Çünki bilirdi ki, onları 
bəlkə də heç 10-20 ölkə dəstəkləməz. Bu, 
onu göstərir ki, bizim siyasi çəkimiz nədən 
ibarətdir.

• Biz ordu quruculuğuna daim diqqət göstə- 
ririk, vəsait ayırırıq. Ərazi bütövlüyümüzü 
bərpa etmək üçün bütün imkanlar vardır. 
Bunu biz də bilirik, düşmən də, bu məsələ 
ilə məşğul olan vasitəçilər də bilirlər. Sülhü 
əldə etmək üçün bir şərt vardır: Ermənis- 
tanın işğalçı qüwələri torpaqlarımızdan öz 
xoşu ilə rədd olmalıdır. Hələ ki, gec deyildir.

• Gənc kadrların hazırlanması prosesi bizim 
gələcəyimizi şərtləndirən amildir. Hər bir 
sahədə, o cümlədən hərbi sahədə gənc 
peşəkar kadrlara ehtiyac vardır. Ulu öndər 
Heydər Əliyev bu məsələlərlə hələ 1970- 
ci illərdə məşğul olmuşdur. Onun təşəb- 
büsü ilə Naxçıvanski adına Hərbi Məktəbin 
yaradılması bizim o illərdəki tariximizdə çox 
önəmli hadisələrdən biri idi. Ulu öndər hələ 
o zaman yaxşı görürdü, yaxşı başa düşürdü 
ki, bizə yerli hərbi kadrların hazırlanması 
lazımdır -  gün gələcək Azərbaycan müstəqil 
dövlətə çevriləcəkdir və müstəqil dövlətin 
güclü ordusu olmalıdır. Proses bu gün də 
davam etdirilir. Azərbaycanda hərbi kadrla- 
rın hazırlanmasına böyük diqqət göstərilir. 
Hərbçilərimizin peşəkarlığı, döyüş qabiliyyəti 
ildən-ilə artır. Gənclərimiz vətənpərvərlik 
ruhunda tərbiyə alırlar.

• Azərbaycanda ordu quruculuğu prosesi 
də ulu öndərin adı ilə bağlıdır. 1993-cü ilə 
qədər, əfsuslar olsun ki, Azərbaycanda 
nizami ordu yaradılmamışdır. Bunun nəti- 
cəsində torpaqlarımız işğal altına düşmüş- 
dür. 1993-cü ildən ordu quruculuğu prosesi 
başlamışdır. Bu illər ərzində Azərbaycanda 
nizami ordu yaradılmışdır. Ordumuzun 
maddi-texniki bazası möhkəmləndirilmiş- 
dir. Azərbaycanın dövlət büdcəsində hərbi 
xərclər birinci yerdədir. Bu da təbiidir. Çünki 
biz müharibə şəraitində yaşayırıq. Müharibə- 
nin birinci mərhələsi başa çatıbdır. Atəşkəs 
rejimi vardır. Müharibə şəraitində yaşayan 
ölkədə birinci növbədə ordu məsələlərinə 
diqqət göstərilməlidir və Azərbaycanda bu 
belədir. Son bir neçə il ərzində hərbi xərclə- 
rimiz 20 dəfədən çox artmışdır. Hazırda bu 
xərclər3,6 milyard dollar səviyyəsindədir. Bu 
da Ermənistanın bütün dövlət xərclərindən 
50 faiz çoxdur.

• Əlbəttə, bu reallıqları bizim uğurlu iqtisadi 
siyasətimiz, iqtisadi islahatlarımız yaratmışdır.

Ordu xərcləri bundan sonra da artacaqdır. 
Bu, əlbəttə ki, ordumuzun gücləndirilməsinə 
böyük dəstəkdir. Bununla bərabər, ordumu- 
zun döyüş qabiliyyəti artır. Orduda xidmət 
edənlərin arasında vətənpərvərlik duyğuları 
çox yüksək səviyyədədir. Biz peşəkar ordu 
yaradırıq. Maddi-texniki təminat, iqtisadi 
qüdrətimiz, hərbçilərin hazırlanması, gənc- 
lərimizin vətənpərvərlik ruhunda böyüməsi 
-  bütün bu amillər bizi müqəddəs məqsədə 
çatdıracaqdır. Torpaqlarımız işğal altındadır. 
Bu işğal davam edir. Bu işğala son qoyulma- 
lıdır və son qoyulacaqdır.

• Biz keçən dövrdə ordumuzun hərbi poten- 
sialını böyük dərəcədə gücləndirə bilmişik. 
Xaricdən böyük sayda silah, texnika, sursat- 
largətirilir. Döyüş təyyarələri, döyüş helikop- 
terləri, artilleriya qurğuları, hava hücumuna 
qarşı qurğular gətirilir. Azərbaycanda yerli 
istehsal da yaradılmışdır. Yeddi il bundan 
əwəl Müdafiə Sənayesi Nazirliyinin yaradıl- 
ması bu sahədə də dönüşə gətirib çıxarmış- 
dır. Bu yeddi il ərzində Azərbaycanda hərbi 
təyinatlı 20 zavod və istehsalat birliyi yara- 
dılmışdır. Hazırda Azərbaycanda 665 adda 
hərbi təyinatlı məmulat istehsal edilir. Biz 
gələcəkdə bu sahədəki fəaliyyətimizi daha 
da genişləndirəcəyik. Azərbaycan Ordusuna 
lazım olan əsas təminat daxili istehsal hesa- 
bına formalaşmalıdır. Bu, bizim siyasətimizin 
demək olar ki, əsas istiqamətlərindən biridir. 
Daxili istehsalın gücləndirilməsi və genişlən- 
dirilməsi siyasəti aparılır. Bu, özünü bütün 
sahələrdə büruzə verir. Eyni zamanda, Azər- 
baycanda hərbi təyinatlı məhsullar daha da 
çox istehsal edilməlidir.

• Orduya diqqət təkcə bu amillərlə məhdud- 
laşmır. Azərbaycan dövləti hərbçilərin məişət 
problemlərinin həlli üçün də lazımi addırmlar 
atır. Keçən il hərbçilərin əmək haqları 25 
faiz artırılmışdır. Bir neçə gün bundan əwəl 
312 mənzildən ibarət iki yaşayış binası hərb-

çilərin sərəncamına verilmişdir. Hazırda yüz- 
lərlə yeni mənzil tikilir. Orduda 20 il qüsursuz 
xidmət etmiş hərbçilərə dövlət vəsaiti hesa- 
bına mənzillərin verilməsi də nəzərdə tutul- 
muşdur. Artıq sənədlərin qəbulu prosesi 
başlamışdır. Bu da Azərbaycan dövlətinin öz 
ordusuna, hərbçisinə olan diqqətinin təza- 
hürüdür. Bir sözlə, orduya diqqət Azərbay- 
can dövlətinin prioritetidir. Cəmiyyət də bu 
təşəbbüsləri alqışlayır.

• Bizim ordumuz bizim qürururmuzdur. Bizim 
ordumuz müstəqilliyimizi şərtləndirən amil- 
dir. Biz bundan sonra da orduya, ordu 
quruculuğuna, hərbçilərə olan diqqəti artı- 
racağıq, bu diqqəti göstərəcəyik. Bizim qar- 
şımızda duran əsas vəzifə Ermənistan-Azər- 
baycan, Dağlıq Qarabağ münaqişəsinin həll 
edilməsidir. Azərbaycan dövləti uzun illərdir 
ki, bu istiqamətdə fəaliyyət göstərir, çalışır. 
Ancaq əfsuslar olsun ki, məsələ öz həllini 
tapmır. Hazırda biz öz gücümüzü artırırıq 
və eyni zamanda, danışıqlar prosesində də 
iştirak edirik. Ordumuz nə qədər güclü olsa, 
danışıqlar prosesində mövqeyimiz o qədər 
güclənər. Bu iki amil arasında birbaşa bağ- 
lantı vardır.

• Biz danışıqlarda prinsipial mövqeyimizi 
göstəririk. Bu mövqedən bir addım geri 
atmayacağıq. Bununla bərabər, son illər 
ərzində biz böyük dərəcədə güclənə bilmi- 
şik. Əgər bir neçə il bundan əvvəl həm hərbi, 
həm iqtisadi sahədə Ermənistan ilə Azərbay- 
can arasında demək olar ki, paritet var idisə, 
artıq bu pariteti biz dağıtdıq. Azərbaycan 
iqtisadi cəhətdən Ermənistandan 10 dəfə 
güclü ölkədir. Dövlət büdcəmiz 10 dəfədən 
çoxdur. Hərbi xərclər 10 dəfədən çoxdur. 
Getdikcə iki ölkə arasındakı uçurum daha 
da dərinləşir. Bütün bu amillərin nəticəsində 
biz istəyimizə nail olacağıq, ədaləti, Azər- 
baycanın suverenliyini bərpa edəcəyik. Bunu 
etmək üçün biz daha da güclü olmalıyıq. Biz

bütün dövrlərdə beynəlxalq hüquqa əsas- 
lanmışıq. Bu gün də bu münaqişənin həlli 
üçün əsas beynəlxalq hüquq normalarıdır. 
Beynəlxalq hüquq normaları Azərbaycanın 
mövqeyini dəstəkləyir.

• Dağlıq Qarabağ Azərbaycanın ayrılmaz his- 
səsidir. Hüquqi cəhətdən Azərbaycanın tər- 
kib hissəsidir. Bütün dünya Dağlıq Qarabağı 
Azərbaycanın ayrılmaz hissəsi kimi tanıyır. 
Qondarma Dağlıq Qarabağın müstəqilli- 
yini heç kim tanımayıb. Beləliklə, beynəlxalq 
hüquq baxımından Azərbaycanın mövqeləri 
çox möhkəmdir. BMTTəhlükəsizlik Şurasının 
4 qətnaməsi Ermənistan işğalçı qüwələrinin 
bizim torpaqlarımızdan qeyd-şərtsiz çıxa- 
rılmasını tələb edir. Digər beynəlxalq təşki- 
latların oxşar qərar və qətnamələri vardır. 
Ancaq əfsuslar olsun ki, müasir dünyada 
beynəlxalq hüquq normaları pozulur. Bu 
pozuntular getdikcə daha geniş vüsət alır. 
Belə olan halda, əlbəttə, biz də görürük ki, 
güclü olmasan sənin hüquqların tapdana- 
caqdır. Biz bu güclənmə prosesini, o cüm- 
lədən hərbi potensialımızın gücləndirilməsini 
artıq bir neçə ildir ki, uğurla aparırıq.

• Bəzi hallarda belə bəyanatlar səslənir ki, nə 
üçün Azərbaycan öz hərbi potensialını güc- 
ləndirir? Bu, bölgədə təhlükə yarada bilər. 
Ancaq bu gün Azərbaycan bölgədə sabit- 
ləşdirici amildir. Azərbaycanın güclü ordusu 
bölgədə sabitliyin keşiyində dayanır. Bizim 
güclü ordumuz bizim suveren işimizdir. Bizim 
hərbi xərclərimiz ümumi daxili məhsulda o 
qədər də böyük faiz təşkil etmir. Sadəcə 
olaraq, bizim ümumi iqtisadi inkişafımız çox 
sürətlidir. Azərbaycan son illər ərzində dün- 
yada iqtisadi cəhətdən ən sürətlə inkişaf 
edən ölkədir.

• Bundan sonra da Azərbaycan Ordusunu 
gücləndirəcəyik. Maddi-texniki təminat 
daha da güclü olacaqdır. Silahlar, sursatlar,

texnika daha da böyük həcmdə alınacaqdır. 
Ordumuzun peşəkarlığı daha da artırılacaq- 
dır. Getdikcə ordumuzun sıralarının geniş- 
ləndirilməsi məsələlərinə də baxıla bilər. 
Beləliklə, bundan sonrakı illərdə də Azər- 
baycan Ordusu inkişaf edəcək və daha da 
güclənəcəkdir.

• Biz dünyanın dəstəyini qazanmışıq. Keçən 
ilin oktyabr ayında BMT Təhlükəsizlik Şura- 
sına seçilməyimiz də dünyanın Azərbaycana 
olan münasibətini göstərir. Azərbaycanın 
namizədliyini 155ölkə dəstəkləmişdir. Keçən 
ay Azərbaycan tarixdə ilk dəfə Təhlükəsiz- 
lik Şurasına sədrlik etmişdir. Onu da qeyd 
etmək istəyirəm ki, Təhlükəsizlik Şurasına 
seçilməyimiz o qədər də asan olmamışdır. 
Biz gərgin mübarizədə bu yeri qazanmışıq. 
Haqlı olaraq qazanmışıq. İlk günlərdən, ilk 
aylardan öz prinsipial mövqeyimizi nüma- 
yiş etdiririk. İlkin mərhələdə Ermənistan da 
bizimlə bərabər bu mötəbər quruma üzv 
olmaq istəyirdi, öz namizədliyini vermişdi. 
Ancaq sonra görəndə ki, Azərbaycanın qar- 
şısında acizdir və onları çox acı məğlubiyyət 
gözləyir, siyasi döyüş meydanından sakitcə 
çəkildi və öz siyasi məğlubiyyətini etiraf etdi. 
Əgər müharibənin fəal fazası başlanarsa 
necə ki, Ermənistan siyasi meydandan qaçıb, 
döyüş meydanından da qaçacaqdır.

• Bizim bütün imkanlarımız vardır ki, ərazi 
bütövlüyümüzü bərpa edək. Cəbhə xət- 
tində son hadisələr onu bir daha göstərdi. 
Ermənistanın bütün təxribatlarının qarşısı 
alındı. İşğalçı qüwələr layiqli cavablarını aldı- 
lar. Azərbaycan əsgəri, Azərbaycan zabiti öz 
qəhrəmanlığını göstərdi və işğalçını yerinə 
oturtdu. Bizim artan siyasi çəkimiz, iqtisadi

potensialımız, hərbi gücümüz, bölgədəki 
rolumuz, artan əhalimiz məsələnin ədalətli 
həllinə gətirib çıxaracaqdır. Sadəcə olaraq 
biz hələ ümid edirik ki, nə vaxtsa Ermənis- 
tan rəhbərliyində normal fikirdə olan insan- 
lar təmsil olunsun və onlar dərk etsinlər ki, 
münaqişənin uzadılması Ermənistanın ziya- 
nınadır. Azərbaycan dövləti və Azərbaycan 
xalqı bu işğalla heç vaxt barışmayacaqdır.

• Bizim üçün -  həm dövlət, həm xalq üçün 
bir nömrəli məsələ Ermənistan-Azərbay- 
can, Dağlıq Qarabağ məsələsinin həllidir, 
Azərbaycan vətəndaşlarının işğal edilmiş 
torpaqlara qayıtmasıdır. Növbəti illərdə 
Azərbaycan yalnız və yalnız güclənəcəkdir. 
Biz perspektivlərimizi yaxşı bilirik. Biz gələ- 
cəyimizi özümüz yaradırıq. Bizim gələcəyimiz 
Azərbaycan xalqının zəhməti hesabına yara- 
nır. Biz yaxşı bilirik ki, güc baxımından Ermə- 
nistan bizim qarşımızda heç vaxt davam 
gətirə bilməz. Sadəcə olaraq, biz hələ ki, 
çalışırıq, məsələ dinc yolla, danışıqlar yolu 
ilə həll edilsin. Bizim ərazi bütövlüyümüz 
bərpa edilməlidir. işğalçı qüwələr işğal edil- 
miş bütün torpaqlardan çıxarılmalıdır. Azər- 
baycan vətəndaşları öz doğma torpaqlarına 
qayıtmalıdırlar.

• Həqiqətən Azərbaycan əsgərinin Vətənə 
çox böyük bağlılığı vardır. Vətən sevgisi, 
vətənpərvərlik ruhu bizdə çox yüksəkdir. 
Bütün bu amillər -  bizim siyasi gücümüz, 
iqtisadi inkişafımız, hərbi gücümüz, Vətənə 
olan sevgimiz məsələnin həllinə gətirib çıxa- 
racaq, Azərbaycan öz ərazi bütövlüyünü 
bərpa edəcək, Azərbaycan bayrağı Şuşada, 
Xankəndidə, Dağlıq Qarabağda dalğalana- 
caqdır.

• Son illərdə ölkəmizdə müxtəlif yerlərdə -  
Bakıda, bölgələrdə müasir tibb ocaqları 
yaradılır. Qarşıya məqsəd qoyulmuşdur ki, 
hər bir şəhərdə yüksək tibbi xidmət göstər- 
mək üçün yaxşı şərait olsun. Yüzlərlə yeni 
xəstəxana, hospital, tibb mərkəzi tikilib istifa- 
dəyə verilmişdir. Ölkəmizdə insanlara göstə- 
rilən tibbi xidmət indi yüksək səviyyədədir. 
Əlbəttə ki, səhiyyə sisteminin təkmilləşdiril- 
məsi üçün əlavə tədbirlər görüləcəkdir.

• Burada həm poliklinika, diaqnostika, cər- 
rahiyyə, terapiya şöbələrində, laboratori- 
yalarda, ən son avadanlıqlar quraşdırılıb. 
Bir sözlə, kompleksdə müayinə və müalicə 
tədbirlərinin görülməsi üçün çox gözəl şərait 
vardır. Nəhayət, Milli Təhlükəsizlik Nazirliyi- 
nin işçilərinin özlərinin gözəl tibb mərkəzi 
vardır. Milli Təhlükəsizlik Nazirliyinin işçiləri- 
nin sağlamlığını qorumaq üçün artıq gözəl 
imkanlar vardır.

• Ulu öndər Azərbaycanın milli təhlükəsiz- 
lik orqanlarının formalaşdırılmasında çox 
böyük rol oynamış, əvəzolunmaz xidmətlər 
göstərmişdir. Onun həyatının böyük his- 
səsi təhlükəsizlik orqanları ilə bağlı olmuş- 
dur. Həyatının o dövrünü ulu öndər həmişə 
çox böyük məhəbbətlə yada salırdı. Eyni 
zamanda, təhlükəsizlik orqanlarında çalış- 
dığı dövr ərzində onun xidmətləri, doğru- 
dan da böyük olmuşdur. Ölkəmiz müstəqil- 
liyə qovuşandan iki il sonra Azərbaycan xalqı 
ulu öndərə müraciət edib, onu dəvət edib 
və öz taleyini ona etibar etmişdir. Həyat 
göstərdi ki, bu, yeganə düzgün addım idi. 
Çünki 1990-cı illərin əwəllərində gedən pro- 
seslər hamımızın yaxşı xatirindədir. 1991-ci, 
1992-ci, 1993-cü illər doğrudan da, faciəvi 
və çox təhlükəli illər olmuşdur. Bərpa edil- 
miş müstəqillik faktiki olaraq əldən gedirdi. 
Ulu öndərin qətiyyəti, cəsarəti, müdrikliyi 
xalqımızı, ölkəmizi böyük bəlalardan qurtara

bilmişdir və 1993-cü ildən bu yana ölkəmiz 
inkişaf yolu ilə gedir.

• Bu inkişafda milli təhlükəsizlik orqanları- 
nın əməkdaşlarının da çox böyük rolu, çox 
böyük zəhməti vardır. 1990-cı illərin ortala- 
rında dövlət çevrilişlərinə cəhdlər, hərbi qar- 
şıdurma, vətəndaş müharibəsinin alovlan- 
ması demək olar ki, müstəqilliyimizi böyük 
dərəcədə sarsıtmışdır. Milli təhlükəsizlik 
orqanlarının fəaliyyəti nəticəsində o illərdə 
və xüsusilə son illərdə böyük tədbirlər görül- 
müş, cinayətkar dəstələr zərərsizləşdirilmiş 
və ölkə vətəndaşlarının normal təhlükəsiz 
həyatı təmin edilmişdir. Son illər ərzində 
Azərbaycana qarşı edilən terror, təxribat 
cəhdlərinə, xaricdən göndərilən casusluq 
şəbəkələrinin nümayəndələrinə, Azərbay- 
can dövləti və milli təhlükəsizlik orqanları 
tərəfindən layiqincə cavab verilmişdir. Azər- 
baycan dövlətinin uğurlu inkişafı, Azərbay- 
can xalqının rahat yaşaması təmin edilmişdir.

• Bu gün Milli Təhlükəsizlik Nazirliyi inkişaf 
dövrünü yaşayır. Həm peşəkarlıq artır, eyni 
zamanda, Milli Təhlükəsizlik Nazirliyi tərəfin-

dən xoşagəlməz halların aşkar edilməsinə və 
qabağının alınmasına baxmayaraq, əfsuslar 
olsun ki, onların sayı artır. Bu, onu göstərir ki, 
Azərbaycana qarşı edilən təxribat cəhdləri 
artır. Bu da təbiidir. Çünki ölkəmiz inkişaf- 
dadır. Azərbaycan müstəqil siyasət aparır. 
Bu, heç də bütün xarici dairələrin ürəyincə 
deyildir. Ancaq biz öz yolumuzla gedirik. 
Yolumuzu müdafiə etmək, bizi təhlükələr- 
dən qorumaq üçün Milli Təhlükəsizlik Nazir- 
liyi çox uğurla, peşəkarlıqla çalışır. Orqanla- 
rın əməkdaşları öz Vətəninə, Azərbaycanın 
müstəqilliyinə bağlı olan insanlardır. Texniki 
təchizat indi əlbəttə ki, əwəlki illərlə müqa- 
yisəedilməz dərəcədə artıbdır. İndi texniki 
imkanlarımız elədir ki, bizə qarşı hətta plan- 
laşdırılan hər hansı bir təxribatın qarşısını 
vaxtında almaq üçün imkan vardır. Bu gün 
Milli Təhlükəsizlik Nazirliyi öz üzərinə düşən 
funksiyaları çox şərəflə, ləyaqətlə yerinə 
yetirir. Biz, eyni zamanda, dünyada gedən 
prosesləri izləyirik. Bu gün Azərbaycan və 
onun təhlükəsizlik orqanları bölgədə sabit- 
liyin, sülhün təmin edilməsi üçün öz dəyərli 
töhfələrini verirlər.

• Fövqəladə Hallar Nazirliyinin yaranmasın- 
dan beş il keçir. Bu müddət ərzində nazirli- 
yin bütün strukturları formalaşdı və bu gün 
müasir tələblərə cavab verir. Fövqəladə 
Hallar Nazirliyinin yaranması ölkəmizin həya- 
tında çox əlamətdar bir hadisə idi. Həyat 
göstərdi ki, nazirliyin yaranmasında böyük 
zərurət var idi. Son beş il ərzində nazirliyin 
maddi-texniki bazası yaradıldı, müasirtexniki 
vasitələr, avadanlıq alındı. Nazirliyin bütün 
strukturlarında formalaşma prosesi demək 
olar ki, başa çatmışdır və nazirliyin fəaliyyəti 
hazırda ən yüksək standartlara cavab verir.

• Nazirliyin əməkdaşları nəinki ölkə daxilində, 
xaricdə peşəkarlıqlarını nümayiş etdirmişlər. 
Başqa ölkələrdə baş vermiş təbii fəlakətlərin 
nəticələrinin aradan qaldırılması işində nazir- 
liyin əməkdaşları Azərbaycanı ləyaqətlə təm- 
sil etmişlər, bizim üçün dost olan ölkələrdə 
təbii fəlakətlərlə mübarizədə böyük uğurlar 
əldə etmişlər. Nazirliyin əməkdaşlarının fəa- 
liyyəti digər ölkələrdə də qiymətləndirilir.

• Ölkə daxilindəki istənilən hadisənin qarşısı- 
nın alınması və təbii fəlakətlərin nəticələrinin 
aradan qaldırılması üçün nazirliyin əməkdaş- 
ları öz peşəkarlıqlarını nümayiş etdirmişlər. 
Keçən il Azərbaycanda tarixdə misli görün- 
məmiş sel və daşqınlar baş vermişdir, ölkə 
ərazisinin müəyyən hissəsi, daha doğrusu, 
on minlərlə hektar sahə su altında qalmış- 
dır, bir neçə min ev dağılmışdır. Fövqəladə 
Hallar Nazirliyinin əməkdaşları bütün başqa 
dövlət qurumları ilə birlikdə çox operativ 
fəaliyyət göstərərək insanların təhlükəsiz 
yeriərə köçürülməsi ilə məşğul olmuşlar. Bu 
fəaliyyət nəticəsində bu böyük təbii fəlakət 
Azərbaycanda itkisiz keçmişdir. Bu, böyük 
uğurdur, böyük nailiyyətdir.

• İnsanların sağlamlığı, təhlükəsizliyinin qorun- 
ması bizim üçün həmişə olduğu kimi, baş-

lıca vəzifədir. Sel və daşqınlara məruz qalmış 
bölgələrdə tikinti-quruculuq işləri aparılmış- 
dır. Bir neçə ay ərzində minlərlə yeni ev tikil- 
mişdir və soydaşlarımız, fəlakətdən əziyyət 
çəkmiş insanlar o evlərə köçürülür. Bu, bir 
tərəfdən onu göstərir ki, nazirliyin struk- 
turları artıq tam formalaşmışdır və istənilən 
vəzifəni icra edə bilərlər. Digər tərəfdən, 
onu göstərir ki, Azərbaycan güclü dövlətdir. 
Biz bu böyük təbii fəlakətin nəticələrini ara- 
dan qaldırdıq və insanlar üçün yaxşı şərait 
yaratdıq.

Azərbaycanda düşünülmüş iqtisadi və sosial 
siyasət aparılır, bütün ixtisaslar üzrə peşəkar 
kadrlar hazırlanır. Biz elə etməliyik ki, Azər- 
baycanda bütün dövlət qurumları, bütün 
nazirliklər müasir tələblərə cavab versinlər. 
Ən qabaqcıl texnologiyaiar Azərbaycana 
gətirilir və gətiriləcəkdir. Biz bunu Fövqə- 
ladə Hallar Nazirliyinin timsalında görürük. 
Ən müasir texniki vasitələr, yanğınsöndürən 
təyyarələr, helikopterlər, ən müasir maşınlar 
alınır ki, maddi texniki bazanın möhkəmlən-

dirilməsi işində biz bütün lazım olan səviy- 
yəyə qalxa bilək.

• Peşəkarlığın artırılması mühüm məna daşı- 
yır və bu sahədə böyük uğurlar vardır. 
Belə olan halda müasir tələblərə cavab 
vermək arzumuz sadəcə olaraq hansısa 
bir məqsədə çatmaq üçün deyildir. Bunun 
əsas mənası və məğzi ondan ibarətdir ki, 
Azərbaycanın bütün qurumları operativlik, 
çeviklik və peşəkarlıq nümayiş etdirərək 
fəaliyyət göstərsin, müasir standartlara 
cavab versin və ölkəmiz öz uğurlu inkişafını 
davam etdirsin. Qarşımızda çox gözəl pers- 
pektivlər açılır. Azərbaycanda ictimai-siyasi 
sabitlik möhkəm qorunur. Ölkədə iqtisadi 
və siyasi islahatlar aparılır. Bütün sahələrdə 
müasirləşmə prosesi gedir. Biz ən qabaqcıl 
və inkişaf etmiş ölkələrin sırasına düşməliyik 
və qarşıya bu məqsəd qoyulubdur. Bunu 
etmək üçün iqtisadi, siyasi islahatlar, struk- 
tur islahatları aparılır və aparılacaqdır. Azər- 
baycanın bütün qurumları yüksək standart- 
lara cavab verməlidir.

• iyirmi il ərzində Azərbaycan müstəqil döv- 
lət kimi böyük və şərəfli yol keçmişdir. İyirmi 
il ərzində ölkəmiz sürətlə inkişaf etmişdir 
və bu gün bölgədə çox güclü mövqelərə 
malikdir. Ölkəmizdə bütün istiqamətlərdə -  
iqtisadi sahədə, sosial məsələlərin həllində 
böyük uğurlar əldə edilmişdir. O cümlədən 
ölkəmizdə ordu quruculuğu prosesi uğurla 
getmişdir. Bu gün Azərbaycanda nizami 
ordu vardır. Bu gün Azərbaycan Ordusu çox 
yüksək səviyyədədir. Ordumuzda peşəkar- 
lıq, döyüş qabiliyyəti artır, Silahlı Oüwələrdə 
ruh yüksəkliyi vardır. Azərbaycanda Ordu 
quruculuğu prosesi bundan sonra da uğurla 
gedəcəkdir. Ordumuz ölkə qarşısında duran 
vəzifələri icra etmək üçün bütün imkanlara 
malikdir. Ordunun maddi-texniki bazasının 
gücləndirilməsi işində böyük məsələlər öz 
həllini tapmışdır. Hərbçilərin sosial müdafiəsi 
məsələləri öz həllini tapır. Sosial məsələlərə 
gəldikdə, Azərbaycan dövləti bu məsələni 
daim diqqət mərkəzində saxlayır.

• Ordumuzda xidmət edənlərin əksəriy- 
yəti gənclərdir. Gənclərimiz milli ruhda, 
vətənpərvərlik ruhunda tərbiyə alırlar. Gənc- 
lərimiz bizim ümidimizdir. Gələcəkdə ölkə- 
mizi onlar idarə edəcəklər. Orduda xidmət 
edən gənclər Vətənə bağlı olan insanlardır.

• Biz müharibə və atəşkəs dövrlərində itkilər 
vermişik, şəhidlərimiz olubdur. Biz Vətən, 
torpaq uğrunda həlak olmuş bütün şəhid- 
lərin ruhu qarşısında baş əyirik. Allah onlara 
rəhmət eləsin! Onların qanı yerdə qalmaya- 
caq və yerdə qalmır. Şəhidlər ölmür, onlar 
qəlbimizdə əbədi yaşayır!

• Ordumuzun maddi-texniki bazasının möh- 
kəmləndirilməsi sahəsində böyük işlər görül- 
müşdür. Biz müasir silahlar, sursatlar, hərbi 
texnika alırıq və bu proses davam etdirilə-

cəkdir. Son illər ərzində hərbi potensialımız 
yüksək dərəcədə artmışdır. Artilleriya qur- 
ğuları, zirehli texnika, rabitə vasitələri, pilo- 
tsuz təyyarələr alınır və ordumuzun hərbi 
gücü artır. Eyni zamanda, Azərbaycanda 6
il bundan əwəl yaradılmış Müdafiə Sənayesi 
Nazirliyinin xətti ilə hərbi təyinatlı məhsulla- 
rın buraxılması prosesi uğurla gedir və biz bu 
sahədə də böyük nailiyyətlərə çata bilmişik. 
Bu gün Azərbaycan Ordusunun təchizatı, o 
cümlədən daxildə istehsal olunan məhsullar 
hesabına formalaşır. Azərbaycanda müxtəlif 
növ silahlar, sursatlar, hərbi texnika istehsal 
olunur. Azərbaycanda istehsal olunan hərbi 
texnika yüksək səviyyədədir. Beynəlxalq sər- 
gilərdə nümayiş etdirilən Azərbaycan hərbi 
texnikası dünya miqyasında da böyük qiy- 
mətə malikdir. Bir sözlə, ordumuzun hərbi 
imkanlarını, potensialını gücləndirmək üçün 
nə lazımdırsa Azərbaycan dövləti onu edir.

• Bizim hərbi xərclərimiz ildən-ilə artır. 2003-cü 
ildə hərbi büdcəmiz 160 milyon dollar idisə, 
2010-cu ildə bu rəqəm 2 milyard 150 milyon 
dollara, bu il isə 3 milyard 300 milyon dollara 
çatmışdır. Bu gün Azərbaycanda hərbi xərc- 
lərə sərf olunan vəsait Ermənistanın bütün 
büdcəsindən 50 faiz artıqdır. Biz müharibə 
şəraitində yaşayırıq. Müharibə hələ bitməyib, 
müharibənin birinci mərhələsi başa çatıbdır 
və müharibə şəraitində yaşayan ölkə, ilk növ- 
bədə, ordu quruculuğuna diqqət göstər- 
məlidir. Bu gün Azərbaycanın dövlət büdcə- 
sində hərbi təyinatlı xərclər birinci yerdədir 
və torpaqlarımız işğaldan azad olunmayana 
qədər bu, belə olacaqdır. Sülh müqaviləsi 
bağlanarsa, işğala son qoyulandan sonra 
əlbəttə ki, bu qədər xərcə bəlkə də ehtiyac 
olmayacaqdır. Ancaq eyni zamanda, ondan 
sonra da istənilən şəraitdə ordumuz daim 
yüksək hazırlıq nümayiş etdirməlidir. Ordu- 
muzun maddi-texniki bazasının möhkəm-

ləndirilməsi və modernləşdirilməsi üçün biz 
bütün imkanlardan istifadə edəcəyik.

• Biz ölkəmiz üçün ən ağrılı problem -  Ermənis- 
tan-Azərbaycan, Dağlıq Qarabağ problemi- 
nin həlli üçün çalışırıq. Azərbaycan torpaqları 
uzun illərdir ki, işğal altındadır. Azərbaycan- 
lılara qarşı etnik təmizləmə siyasəti aparıl- 
mışdır. Bir milyondan artıq azərbaycanlı öz 
doğma torpağında qaçqın-köçkün vəziyyə- 
tinə düşmüşdür. Torpaqlarımızın 20 faizi işğal 
altındadır. Əfsuslar olsun ki, bu ədalətsizlik 
hələ də davam edir. Halbuki, Azərbaycanın 
ərazi bütövlüyü dünya birliyi tərəfindən tanı- 
nır və son zamanlar verilən yeni bəyanatlar, 
mötəbər beynəlxalq təşkilatlar tərəfindən 
verilən qərarlar, qəbul edilmiş qətnamələr 
bir daha Azərbaycanın ərazi bütövlüyünü 
dəstəkləyir. Buna baxmayaraq, məsələ öz 
həllini hələ ki, tapmır. Birləşmiş MillətlərTəş- 
kilatı Təhlükəsizlik Şurasının -  dünyanın ən 
mötəbər qurumunun 4 qətnaməsi, digər 
beynəlxalq təşkilatların oxşar qərar və qət- 
namələri icra edilmir.

• Azərbaycanın ərazi bütövlüyü bərpa edilmə- 
lidir. Azərbaycanın ərazi bütövlüyü danışıq- 
lar mövzusu deyil, olmayıbdırvə olmayacaq- 
dır. Biz çalışırıq ki, məsələ tezliklə beynəlxalq 
hüquq normaları əsasında öz həllini tapsın 
və Azərbaycanın beynəlxalq birlik tərəfin- 
dən tanınan ərazi bütövlüyü bərpa edilsin. 
Bunun üçün biz diplomatik səylərimizi davam 
etdirəcəyik. Bizim işimiz haqq işidir. Biz heç 
bir başqa ölkənin torpağını zəbt etməmi- 
şik, heç bir başqa ölkənin torpağında bizim 
gözümüz yoxdur, baxmayaraq ki, bugünkü 
Ermənistan tarixi Azərbaycan torpaqlarında 
yaranıbdır. Dağlıq Oarabağ əzəli Azərbay- 
can torpağıdır, tarixi Azərbaycan torpağı- 
dır. Bu, həmişə belə olub, bu gün də belə- 
dir. Sadəcə, müvəqqəti olaraq işğal altına

düşübdür. Ancaq bu işğal çox çəkə bilməz. 
Azərbaycanın ərazi bütövlüyü istənilən yolla 
bərpa ediləcəkdir. Bunu etmək üçün biz 
daha da güclü olmalıyıq. Azərbaycanda 
bütün sahələrdə aparılan islahatlar, ölkəmi- 
zin inkişafı, bölgədəki mövqelərinin möh- 
kəmləndirilməsi nəticəsində istədiyimizə nail 
ola biləcəyik.

• Biz 20 ildir ki, müstəqil ölkə kimi yaşayırıq. 
Bizim taleyimiz öz əlimizdədir. Azərbaycan 
xalqı öz taleyinin sahibidir. İyirmi il ərzində 
Azərbaycan xalqı bütün dünyaya sübut edə 
bilib ki, biz müstəqil dövlət kimi yaşaya və 
inkişaf edə bilərik. iqtisadi inkişaf templərinə 
görə Azərbaycan dünya miqyasında lider 
dövlətdir. Son illər ərzində dünya miqya- 
sında heç bir başqa ölkədə Azərbaycandakı 
qədər görülən işlər və əldə edilmiş nailiyyət- 
lər olmamışdır. Son 7 il ərzində bizim dövlət 
büdcəmiz 16 dəfə artmışdır və Ermənistanın 
dövlət büdcəsindən 10 dəfə çoxdur. Hərbi 
xərclərimiz 20 dəfə artmışdır, yoxsulluq 
5 dəfə azalmışdır, bir milyona yaxın yeni iş 
yeri açılmışdır. Azərbaycanda böyük sənaye 
müəssisələri yaradılmışdır. Aparılan iqtisadi 
islahatlar nəticəsində ölkə iqtisadiyyatının 
şaxələndirilməsi prosesi uğurla gedir və bu 
gün Azərbaycanda dayanıqlı iqtisadiyyat 
formalaşır.

• Sosial məsələlərin həlli işində biz böyük 
yol keçmişik. Sosial müdafiə məsələlərinin 
həlli üçün imkanlarımız və iradəmiz vardır. 
İldən-ilə artırılan maaşlar, pensiyalar, sosial 
ödəmələr, sosial infrastrukturun yaradılması, 
iki mindən artıq məktəbin, yüzlərlə tibb oca- 
ğının, onlarla Olimpiya Kompleksinin tikil- 
məsi bu gün Azərbaycanın reallıqlarıdır.

• Bu gün Azərbaycan dünya birliyi tərəfin- 
dən bərabərhüquqlu və etibarlı tərəfdaş 
kimi tanınır. Bizim mövqeyimiz regional

məsələlərdə bir çox hallarda həlledici rol 
oynayır. Bizim təşəbbüslərimiz nəinki iqtisadi 
və infrastruktur layihələrinin həyata keçiril- 
məsi üçün həlledicidir, eyni zamanda, geniş 
mənada qitədə olan təsirimiz artmaqdadır. 
Bizim siyasətimiz xoşniyyətlidir. Biz qonşularla 
mehriban münasibətlərdə yaşamaq istəyirik 
və buna nail ola bilmişik. Bütün ölkələrlə 
münasibətlərimizi qarşılıqlı maraq, qarşı- 
lıqlı hörmət əsasında qururuq və bu işlərdə 
böyük uğurlara nail ola bilmişik. Azərbaycan 
bütün ölkələrlə, bütün qurumlarla münasi- 
bətləri qarşılıqlı hörmət əsasında qururvə bu 
münasibətlər gündən-günə möhkəmlənir.

iyirmi il ərzində ölkəmizin inkişafı hər bir 
sahədə, hər bir istiqamətdə özünü göstərir. 
Paytaxtımız -  qədim Bakımız bu gün dünya- 
nın ən gözəl şəhərlərindən biridir. Bölgələ- 
rimiz canlanır, inkişaf edir. Hər yerdə tikinti, 
hər yerdə quruculuq, hər yerdə abadlıq, 
cəmiyyətdə ruh yüksəkliyi vardır. Cəmiy- 
yətdə ölkəmizin bu gününə və gələcəyinə 
böyük inam vardır. Nəinki Azərbaycanın 
daxilində, bizimlə əməkdaşlıq edən ölkələr 
də Azərbaycanın parlaq gələcəyinə inanır-

lar. Bizim iqtisadi gücümüz vardır. iqtisadi 
güc bizə imkan verir ki, istənilən məsələ ilə 
bağlı müstəqil mövqeyimizi ortaya qoyaq.

• Azərbaycan 20 ii ərzində, sözün əsl məna- 
sında, müstəqil dövlətə çevrilibdir. Biz 
müstəqil siyasətaparırıq. Bu siyasət Azərbay- 
can xalqının iradəsinə əsasianır. Bu siyasətin 
kökündə, mərkəzində Azərbaycan vətənda- 
şıdır. Əidə edilmiş nailiyyətlər, siyasətimizin 
düzgün olması və artıq yaradılmış möhkəm 
təməl imkan verir ki, biz bundan sonra da 
onilliklər, yüzilliklər ərzində müstəqil, güclü 
dövlət kimi yaşayaq, siyasətimizi aparaq, 
Azərbaycan xalqının maddi rifahını yüksəl- 
dək və ölkəmizin dünyadakı mövqelərini 
daha da gücləndirək. Biz qarşıya qoydu- 
ğumuz bütün hədəflərə çatacağıq. Hər 
halda, 20 illik təcrübə onu göstərir ki, biz 
istədiyimizə həmişə nail olmuşuq və bundan 
sonra da naii olacağıq. Güclü dövlətin güclü 
ordusu olmalıdır. Azərbaycan güclü dövlət- 
dir və Azərbaycanın güclü ordusu vardır! 
Azərbaycan ordusuna eşq olsun! Yaşasın 
Azərbaycan!

• Azərbaycan ordusu çox sürətlə inkişaf edir. 
Azərbaycanda ordu quruculuğu çox sürətlə 
gedir. Ordumuzun indiki vəziyyəti çox sevin- 
diricidir. Biz həm hərbi potensialımızı güc- 
ləndiririk, həm də orduda hazırlıq səviy- 
yəsi yüksəlir və beləliklə, ordumuz qarşıda 
duran bütün vəzifələri həll etməyə qadirdir. 
Azərbaycan öz dövlət müstəqilliyini bərpa 
etdikdən sonra vəziyyət tamamilə başqa 
idi. Demək olar ki, Azərbaycanda mütəşək- 
kil ordu yox idi, ayrı-ayrı silahlı birləşmələr, 
silahlı dəstələr fəaliyyət göstərirdilər. Vahid 
komandanlıq, vahid idarəetmə sistemi möv- 
cud deyildi. Bütövlükdə, ölkəmiz o vaxt çox 
çətin problemlərlə üzləşmişdi, həm siyasi, 
həm iqtisadi böhran, eyni zamanda, hərbi 
böhran hökm sürürdü. O vaxt ölkəyə və 
orduya rəhbərlik edən səriştəsiz insanlar 
ölkəmizi uçurum kənarına gətirib çıxarmış- 
dılar. Yalnız 1993-cü ildə ulu öndər Heydər 
Əliyevin Azərbaycana siyasi hakimiyyətə 
qayıdışından sonra Azərbaycanda bütün 
istiqamətlərdə inkişaf başladı, o cümlədən 
ordu quruculuğu prosesi başlandı. O ildən 
bu günə qədər bizim ordumuz çox şərəfli 
yol keçmişdir.

• Bugünkü ordunun səviyyəsinin də əsas 
səbəbi 1990-cı illərin ortalarında orduda 
başlanmış islahatlar, ordunun hazırlıq səviy- 
yəsinin qaldırılması, maddi-texniki bazasının 
möhkəmləndirilməsi, orduda peşəkar kadr- 
ların hazırlanması, təhsil məsələlərinə verilən 
böyük diqqətdir. Bütün bunların nəticəsində 
bu gün biz çox güclü orduya malikik və regi- 
onda bizim ordumuz qarşıda duran bütün 
vəzifələri həll etməyə qadirdir.

• Ordumuzun maddi-texniki bazası möhkəm- 
lənir. Bu sahəyə çox böyük diqqət göstərilir. 
Ordumuz üçün lazım olan bütün avadan- 
lıq, hərbi texnika, silah-sursat alınır. Bizim

imkanlarımız artdıqca, bunu daha da böyük 
həcmdə həyata keçiririk. Əgər 2003-cü ildə 
Azərbaycanda hərbi xərclərə 135 milyon 
dollar xərclənirdisə, 2007-ci ildə bu məbləğ 
1 milyard dollara çatıbdır. Yəni orduya ayrı- 
lan xərclər 4 ildə təxminən 8 dəfə artıbdır. 
Bu gün Azərbaycanın dövlət büdcəsində 
hərbi xərclər birinci yeri tutur. Biz ordunun 
möhkəmlənməsinə çox böyük diqqət yeti- 
ririk və bu da təbiidir. Çünki biz müharibə 
şəraitində yaşayırıq, torpaqlarımız işğal altın- 
dadır. Müharibə hələ bitməyibdir. Sadəcə 
olaraq, atəşkəs rejimi saxlanılır. Ona görə 
bundan sonra da biz orduya daim böyük 
diqqət göstərməliyik. Bu, hər bir vətəndaşın 
işi olmalıdır və ilk növbədə, dövlət öz tərəfin- 
dən bu işləri aparmalıdır və biz bunu edirik.

• Ordumuzun inkişafı üçün, hərbçilərin rahat 
yaşaması üçün onların məişət problem- 
ləri, sosial problemləri də həll olunmalı- 
dır. Bu məqsədlə hərbçilərin əmək haqları 
mütəmadi qaydada artırılır, onlar müka- 
fatlandırılır. Hərbçilər üçün yeni evlər tikilir, 
mənzillər veriləcəkdir. Bu proses daim get- 
məlidir. Çünki ordumuzda xidmət göstərən, 
böyük nailiyyətlərə malik olan, öz peşə- 
karlığını göstərən hərbçilər dövlət tərəfin- 
dən layiqincə qiymətləndirilməlidir. Maddi 
imkanlarımız artdıqca, bunu daha böyük 
həcmdə edəcəyik.

• Azərbaycanda eyni zamanda ordumuz üçün 
lazım olan avadanlığın, silah-sursatın isteh- 
salı üçün də böyük işlər görülür. Bu yaxın- 
larda yaradılmış Müdafiə Sənayesi Nazirliyi- 
nin əsas məqsədi ondan ibarətdir. Düzdür, 
biz orduya böyük vəsait ayırırıq və heç kim 
üçün sirr deyil ki, böyük həcmdə silah-sursat, 
texnika, döyüş təyyarələri alırıq və bunu, bu 
siyasəti davam etdirəcəyik. Bununla bəra- 
bər, imkanlarımız var ki, bizə lazım olan ava-

danlığı daxildə, Azərbaycanda da istehsal 
edək. Bu məqsədlə Müdafiə Sənayesi Nazir- 
liyi yaradıldı və nazirlik tərəfindən görülmüş 
işlər nəticəsində biz artıq ilin sonuna qədər 
ilkin istehsalı görəcəyik. Bundan sonra isə 
daha da böyük vəsait ayrılmaqla Azərbay- 
canda çox güclü hərbi sənaye kompleksi 
yaradılacaqdır.

• Azərbaycan son üç il ərzində iqtisadi baxım- 
dan dünyada ən sürətlə inkişaf edən ölkə- 
dir. Bizim iqtisadiyyatımız artır, iqtisadi isla- 
hatların aparılması nəticəsində əhalinin 
maddi rifahı yüksəlir və büdcə gəlirlərimiz 
artır. 2003-cü ildə bizim dövlət büdcə- 
miz təxminən 1,5 milyard dollar idisə, bu il 
7,5 milyard dollara çatmışdır. Bu, çox böyük 
irəliləyişdir. Azərbaycanda mövcud olan 
büdcə xərcləri bizə imkan verir ki, ölkə qarşı- 
sında duran bütün problemləri həll edək. İlk 
növbədə, infrastruktur layihələrinə, təhsilə, 
səhiyyə məsələlərinə, ordu quruculuğuna, 
bizi narahat edən, bizə lazım olan bütün 
məqsədlərə lazımi vəsaiti ayırırıq və ayıra- 
cağıq. Əlbəttə ki, ordu quruculuğu prosesi 
sürətlə getməlidir.

• Azərbaycanda çox güclü iqtisadi potensial 
yaradılıbdır. iqtisadi islahatlar, siyasi islahat- 
lar, sosial sahəyə böyük diqqət -  biz bütün 
bu işləri kompleks şəkildə aparırıq. Eyni 
zamanda, biz Heydər Əliyev neft strategiya- 
sının gözəl nəticələrini də görürük. Azərbay- 
can bu sahədə qarşıda duran hər bir vəzifəni 
yerinə yetiribdir. Biz çox çətin və ağır coğ- 
rafi-siyasi vəziyyətdə öz neft, qaz məsələlə- 
rimizi tam şəkildə həll etmişik. Heydər Əli- 
yevin adını daşıyan Bakı-Tbilisi-Ceyhan neft 
kəməri artıq gələn il tam gücü ilə fəaliyyət 
göstərəcəkdir. Bakı-Tbilisi-Ərzurum qaz 
kəmərinin tikintisi ilə Azərbaycan dünya qaz 
bazarına yol açdı. Bu yaxınlarda tikintisinə



başlayacaq Bakı-Tbilisi-Qars dəmir yolu 
Azərbaycanı çox vacib nəqliyyat məntəqə- 
sinə çevirəcəkdir. Bizim ərazimizdən Avropa 
ilə Asiyanı birləşdirən dəmir yolu keçəcəkdir.

• Azərbaycan indi zəngin ölkəyə çevrilir. Bizim 
əsas layihələrimiz həyata keçiriləndən sonra, 
növbəti illərdə Azərbaycanda daha da 
böyük həcmdə maliyyə imkanları yarana- 
caqdır. Sözün əsl mənasında, zəngin dövlət 
yaradılacaq və insanların həyat səviyyəsi yax- 
şılaşacaqdır. Bir sözlə, biz bütün istiqamət- 
lərdə öz siyasətimizi proqram üzrə aparırıq 
və hər bir sahədə böyük uğurlar var.

• O cümlədən xarici siyasət məsələlərində də 
Azərbaycan çox fəaldır və bizim beynəlxalq 
mövqelərimiz möhkəmlənir. Azərbaycan 
regionda böyük güc mərkəzinə çevrilib- 
dir. Bizim dünyanın aparıcı dövlətləri ilə çox 
səmərəli və qarşılıqlı hörmət əsasında quru- 
lan münasibətlərimiz var. Birləşmiş Millətlər 
Təşkilatı Təhlükəsizlik Şurasının beş daimi 
üzvü olan ölkələrlə, qonşu dövlətlərlə çox 
gözəl münasibətlərimiz var. Bu yaxınlarda 
Azərbaycanda GUAM-ın zirvə görüşünün 
keçirilməsi Azərbaycanın nə qədər önəmli 
ölkə olduğunu bir daha göstərdi. Müxtə- 
lif ölkələrin dövlət və hökumət başçıları- 
nın Azərbaycanda sammitdə iştirak etməsi 
bunun əyani nəticəsidir. Azərbaycanda 
qəbul edilmiş qərarlar bütün bölgəyə öz 
təsirini göstərir.

• Biz müxtəlif proqramlar həyata keçirməklə 
ölkəmizi gücləndiririk. Regionların inkişafı 
sürətlə gedir. Böyük həcmdə investisiyalar 
qoyulur. Elə bir vəzifə yoxdur ki, biz onu 
qarşıya qoyaq və ona nail ola bilməyək. 
O cümlədən ordu quruculuğu sahəsində. 
İndi Azərbaycanın müdafiə xərcləri Ermənis- 
tanın bütün dövlət büdcəsinə bərabərdir. 
Gələcək illərdə bundan da artıq olacaqdır.

Bizim bir problemimiz var. Bütün xalqımızı, 
bizim hamımızı narahat edən Azərbaycan 
torpaqlarının işğal altında qalmasıdır. Danı- 
şıqlar uzun illərdir gedir. Ermənistanın qey- 
ri-səmimi, qeyri-konstruktiv siyasəti nəticə- 
sində biz razılaşmaya nail ola bilmirik. Bunu 
artıq bütün dünya ictimaiyyəti görür və bu 
məsələ ilə bilavasitə məşğul olan ATƏT-in 
Minsk qrupunun həmsədrləri də görməmiş 
deyildir.

• Azərbaycanın mövqeyi beynəlxalq hüquq 
normalarına əsaslanırvə bizim bu siyasətimiz 
tam şəkildə bütün dünya birliyi tərəfindən, 
həm beynəlxalq təşkilatlar çərçivəsində, 
həm də ikitərəfli münasibətlərdə dəstəklə- 
nir. Bütün beynəlxalq ictimaiyyət, dünyanın 
siyasi elitası bu məsələnin Azərbaycanın 
ərazi bütövlüyü prinsipləri əsasında həll edil- 
məsini mümkün sayır. Bundan başqa heç 
bir əsas ola bilməz. Heç vaxt Azərbaycanın 
ərazi bütövlüyü pozula bilməz. Dağlıq Qara- 
bağa heç vaxt müstəqillik verilməyəcəkdir. 
Əgər dünya birliyi 1990-cı illərin ortalarında
-  o vaxt Azərbaycan iqtisadi və siyasi cəhət- 
dən o qədər də güclü deyildi -  Dağlıq Qara- 
bağın müstəqilliyini tanımayıbsa, bugünkü 
vəziyyətdə, Azərbaycanın güclü dövlət 
olduğu bir dövrdə heç də bunu tanımaya- 
caqdır. Dağlıq Qarabağ heç vaxt Ermənis- 
tana birləşməyəcəkdir. Bunu Ermənistanda 
və Dağlıq Qarabağda nə qədər tez başa 
düşsələr, onlar üçün bir o qədər də yaxşıdır.

• Beş il bundan əwəl Ermənistan və Azərbay- 
canın iqtisadiyyatı təxminən eyni səviyyədə 
idi. Bu gün bizim iqtisadiyyatımız onların 
iqtisadiyyatından 7 dəfə böyükdür. Beş il 
bundan əwəl büdcə xərcləri təxminən eyni 
idi. Bu gün bu sahədə 7 dəfə fərq var. Azər- 
baycan dünya və Avropa üçün çox önəmli 
ölkəyə çevrilir. Azərbaycanın çox çevik xarici 
siyasəti var. Azərbaycan çox zəngin neft,

qaz yataqlarına malikdir. Hamı artıq bilir ki, 
dünyanın gündəliyində enerji məsələləri bir 
nömrəli məsələlərdir. İndi enerji məsələlərini 
beynəlxalq təşkilatlarda və aparıcı ölkələrdə 
təhlükəsizlik məsələsi kimi qəbul edirlər. Biz 
Bakı-Tbilisi-Ceyhan, Bakı-Tbilisi-Ərzurum 
kimi nəhəng layihələri icra etmişik. Biz nəq- 
liyyat üçün tranzit ölkəyə çevrilirik. Ermənis- 
tanda bunların heç biri və gələcək inkişaf 
perspektivləri də yoxdur. Dünya Bankının 
hesablamalarına görə, növbəti 20 ildə Azər- 
baycana ancaq bir neft layihəsindən 200 mil- 
yarddollarvəsaitgələcəkdir. Nəzərəalsaq ki, 
bizim üçün Dağlıq Qarabağdan başqa heç 
bir ciddi məsələ yoxdur, təbii ki, bundan isti- 
fadə edəcəyik, ordumuzu gücləndirəcəyik, 
bütün yollarla Ermənistana təzyiq edəcəyik 
və öz doğma torpaqlarımızı azad edəcə- 
yik. Haqq-ədalət bizim tərəfimizdədir. Dip- 
lomatik müstəvidə Azərbaycanın mövqeyi 
dəstəklənir. Azərbaycanın ərazi bütövlüyü 
bütün dünya tərəfindən tanınıbdır və danı- 
şıqlar prosesində Azərbaycanın mövqeyi 
üstünlük təşkil edir. Azərbaycan heç vaxt
-  nə bu gün, nə on ildən sonra, nə də yüz 
ildən sonra Dağlıq Qarabağı Azərbaycan- 
dan ayıra biləcək razılaşmaya getməyəcək- 
dir. Biz istəmirik ki, məsələni hərbi yolla həll 
edək. Biz bəyan edirik ki, bəli, danışıqlara 
sadiqik. Bu danışıqlar artıq 13 ildir aparılır. 
Bundan sonra 13 il də aparıla bilməz.

• Bizim bütün ölkələrlə münasibətlərimiz qar- 
şılıqlı hörmət, qarşılıqlı maraqlar əsasında 
qurulubdur. Biz dünyada çox böyük hör- 
mətə malik olan ölkəyik. Artıq bunu hamı 
bilir. Azərbaycana münasibət çox müsbət- 
dir. Ölkəmizdə gedən iqtisadi və siyasi isla- 
hatlar ölkəmizi daha da gücləndirir və hər 
bir sahədə inkişaf var, bundan sonra da ola- 
caqdır. O cümlədən ordu quruculuğunda.

• Azərbaycan Milli Təhlükəsizlik Nazirliyinin 
Akademiyası ulu öndər Heydər Əliyevin 
qərarı ilə 1998-ci ildə yaradılmışdır. Akade- 
miya Heydər Əliyevin adını daşıyırvə əlbəttə, 
bu, əlavə məsuliyyət deməkdir. Akademi- 
yanın bütün fəaliyyəti gərək bu ada layiq 
olsun. Belə də olacaq və bu Akademiyada 
oxuyan kursantlar gələcəkdə Azərbaycanın 
dövlət müstəqilliyinin möhkəmlənməsində 
fəal rol oynayacaqlar. Heydər Əliyev gənc 
yaşlarından öz taleyini təhlükəsizlik orqanları 
ilə bağlamışdır. Ən kiçik vəzifədən Dövlət 
Təhlükəsizliyi Komitəsinin sədri vəzifəsinə 
yüksəlmiş, general rütbəsini almışdır və 
Azərbaycanın tarixində ilk dəfə Dövlət Təh- 
lükəsizliyi Komitəsinə azərbaycanlı rəhbərlik 
etməyə başladı. Ondan əwəlki dövrlərdə o 
mühüm vəzifəni digər millətlərin nümayən- 
dələri tuturdular. Bütün işlədiyi dövr ərzində 
Heydər Əliyevin fəaliyyəti doğma xalqına 
xidmət etməkdən ibarət olmuşdur. O vax- 
tın ideoloji çərçivələrinə baxmayaraq, onun 
bütün fəaliyyəti milli maraqlarımızın qorun- 
masına yönəldilmişdi və Azərbaycan xalqının 
maraqlarına xidmət edirdi.

• O illərdə Sovet İttifaqında müxtəlif pro- 
seslər gedirdi. Dövlət təhlükəsizliyi orqan- 
larının fəaliyyətinin istiqamətlərindən biri 
də fikir ayrılığı ilə mübarizə aparmaq, azad 
sözü boğmaq və buna bənzər sair işlərdən 
ibarət idi. Ancaq Heydər Əliyev Azərbayca- 
nın o vaxtkı Dövlət Təhlükəsizliyi Komitəsinin 
sədri olanda və ondan sonra Azərbaycanda 
rəhbər vəzifədə işləyən dövrdə belə hallar 
yox idi. Ona görə yox ki, Azərbaycanda bu 
meyillər yox idi. Ona görə ki, Heydər Əli- 
yevin bütün amalı Azərbaycanın elitası olan 
ziyalıları, yazıçıları, şairləri qorumaq, onlara 
gözəl şərait yaratmaq və onları əsassız təz- 
yiqlərdən qorumaq idi. Məhz buna görə 
1970-80-ci illərdə Azərbaycanda dissident

hərəkatı yox idi. Ona görə ki, Heydər Əliyev 
bizim tanınmış ziyalılarımızı, milli ruhda yaşa- 
yan insanları həmişə qoruyurdu, müdafiə 
edirdi və imkan vermirdi ki, onlara təzyiqlər 
göstərilsin, yaxud da onlar cinayət məsuliy- 
yətinə cəlb olunsunlar.

• 1970-ci illər bütövlükdə Azərbaycanın 
bugünkü inkişafına da çox gözəl zəmin 
yaratmışdır. Çünki məhz o illərdə ölkəmiz 
hərtərəfli inkişaf edirdi. Düzdür, müstəqil 
ölkə deyildi, amma Heydər Əliyevin bütün 
fəaliyyəti ondan ibarət idi ki, Azərbayca- 
nın maksimum dərəcədə müstəqilliyini əks 
etdirən əlamətlər tətbiq olunsun. Məhz 
o vaxt Sovet İttifaqında analoqu olmayan 
Naxçıvanski adına hərbi məktəb yaradılmış- 
dır. O illərdə Azərbaycan gəncləri yaxşı təhsil 
almaq üçün Sovet İttifaqının müxtəlif böyük 
şəhərlərinə ezam olunurdular. Məhz o illərdə 
Azərbaycanın bugünkü sənaye potensialını 
xeyli dərəcədə müəyyən edən müəssisələr 
yaradılmışdır. Məhz o illərdə Azərbaycanın 
ədəbiyyatını, incəsənətini inkişaf etdirən 
insanlara ən yüksək dövlət mükafatları veri- 
lirdi. Beləliklə, Azərbaycanın hərtərəfli inkişa- 
fına gözəl şərait yaradılırdı.

• Sonrakı illərdə də ulu öndərin bütün fəa- 
liyyəti məhz bir məqsədi güdürdü: Azər- 
baycanı möhkəmləndirmək, zənginləşdir- 
mək, dövlət müstəqilliyimizi əbədi, dönməz 
etmək. 1990-cı illərdə, o çətin, ağır şəraitdə 
Azərbaycana rəhbərliyə gəldikdən sonra 
ölkəmizi və xalqımızı bəladan məhz Heydər 
Əliyevin cəsarəti, uzaqgörənliyi, müdrikliyi 
qurtardı. Əlbəttə ki, xalqın ona olan inamı və 
dəstəyi sayəsində. Bütün bu amillər ölkəmizi 
bu gün bölgədə ən qabaqcıl ölkəyə çevi- 
ribdir. Bütün bu amillər Azərbaycanda iqti- 
sadi islahatların uğurla aparılmasına imkan 
yaratdı və indi ölkəmiz çox sürətlə, dinamik

şəkildə inkişaf edir. Azərbaycanda ictimai-si- 
yasi vəziyyət çox müsbətdir və bütün bu 
işlərin təməli məhz 1990-cı illərin ortalarında 
qoyulmuşdur. Bu gün bu siyasət Azərbay- 
canda uğurla davam etdirilir. Azərbaycan 
bölgədə liderlik mövqeyinə sahib olubdur.

• Əlbəttə ki, ölkəmizin uğurlu inkişafı üçün 
Azərbaycanda dövlət müstəqilliyi daha da 
möhkəmlənməlidir. Dövlət müstəqilliyi bizim 
ən böyük sərvətimizdir, ən böyük nemətimiz- 
dir. Azərbaycan xalqı uzun illər, əsrlər boyu 
bu müstəqillikdən məhrum idi. Biz 15 ildir 
ki, dünya birliyinin üzvüyük, müstəqil döv- 
lətik, öz taleyimizi özümüz müəyyən edirik. 
Müstəqilliyimizin möhkəmlənməsi ölkəmizin 
inkişafına xidmət edir. Azərbaycan öz siyasə- 
tini xalqımızın milli maraqları əsasında qurur.

• Milli təhlükəsizlik orqanlarının dövlət müstəqil- 
liyimizin möhkəmlənməsində çox böyük 
əhəmiyyəti var. 1960-cı, 1970-ci və əlbəttə, 
1990-cı illərdə milli təhlükəsizlik orqanlarının 
formalaşmasında ulu öndər Heydər Əliye- 
vin çox böyük rolu olmuşdur. Azərbaycan 
müstəqil dövlət kimi yaşamağa başlayanda 
çox çətin və ağır vəziyyətdə idi. Biz artıq öz 
təhlükəsizliyimizi özümüz təmin etməli idik. 
Nəzərə alsaq ki, o illərdə Azərbaycanda rəh- 
bərlikdə olan insanların səriştəsizliyi nəticə- 
sində ölkədə proseslərçox mənfi istiqamətdə 
gedirdi -  xaos, anarxiya, hərc-mərclik, Ermə- 
nistanın Azərbaycana qarşı etdiyi təcavüz, 
torpaqlarımızın itirilməsi, vətəndaş mühari- 
bəsi. Ona görə milli təhlükəsizlik orqanları- 
nın formalaşması, möhkəmlənməsi, təsadüfi 
adamlardan təmizlənməsi məsələsi böyük 
əhəmiyyət daşıyırdı. Biz özümüz özümüzü 
müdafiə etməliydik, milli təhlükəsizliyimizi 
qorumalıydıq və əlbəttə ki, ölkəmizin normal 
həyatını təmin etməli idik. O illərdə milli təh- 
lükəsizlik orqanları möhkəmləndi.

• Azərbaycanın dövlət müstəqilliyinin möh- 
kəmlənməsində, qorunmasında onların 
böyük rolu olmuşdur. Sonrakı illərdə Azər- 
baycanın uğurlu inkişafı, aparılan iqtisadi isla- 
hatlar, siyasi islahatlar, əlbəttə ki, müstəqilli- 
yimizi çox böyük dərəcədə möhkəmləndirdi. 
Milli təhlükəsizlik orqanlarının son müddət 
ərzindəki fəaliyyəti də çox müsbətdir, çox 
uğurludur. Azərbaycanda müxtəlif cinayət- 
kar dəstələr zərərsizləşdirildi. Məhz Milli 
Təhlükəsizlik Nazirliyinin əməkdaşlarının fəa- 
liyyəti nəticəsində cinayətkar dəstələr zərər- 
sizləşdirildi, adam oğruları, canilər, qatillər, 
terrorçular tutuldu, cəmiyyətimizi narahat 
edən məsələlər öz həllini tapdı.

• Orqanların əməkdaşları yüksək dövlət müka- 
fatları ilə təltif olunmuşlar. Eyni zamanda, 
onların məişət problemləri öz həllini tapır. 
Milli Təhlükəsizlik Nazirliyinin maddi-texniki 
bazası möhkəmlənir. İndiki şəraitdə çox şey 
maddi-texniki bazanın yüksək səviyyədə 
olmasından asılıdır. Əlbəttə ki, peşəkarlıq, 
əməliyyat işləri -  bütün bunlar çox önəm- 
lidir. Akademiyanın fəaliyyəti nəticəsində 
peşəkarlıq səviyyəsi daha da yüksələcəkdir.

• Müasir dünyada, əlbəttə ki, texniki vasitələr- 
dən çox səmərəli istifadə etməliyik. Bizim 
təhlükəsizliyimizi təmin edən, maddi-texniki 
bazanı möhkəmləndirən vasitələr gərək 
Azərbaycanda tətbiq olunsun, ən yüksək 
dünya standartlarına cavab versin. Ölkə- 
miz çox həssas bölgədə yerləşir. Azərbay- 
canın dünyadakı artan mövqeləri, önəmi, 
təbii sərvətlərlə zəngin olmağımız, əlbəttə 
ki, ölkəmizə diqqəti də artırır, Azərbaycanı 
istəməyən qüwələr də fəallaşırlar. Bizim 
uğurlu inkişafımızı istəməyən qüwələr də 
var. Ölkəmizin normal, hərtərəfli inkişafı 
üçün, Azərbaycan xalqının rifah, sülh şəra- 
itində yaşaması üçün sabitlik, ictimai-siyasi

asayiş qorunmalıdır, təhlükəsizliyimiz təmin 
olunmalıdır. Bu işdə Milli Təhlükəsizlik Nazir- 
liyinin xüsusi funksiyası var, xüsusi rolu var 
və Milli Təhlükəsizlik Nazirliyi bu vəzifənin 
öhdəsindən şərəflə gəlir. Bu il Bakı—Tbilisi— 
Ceyhan neft kəməri, Bakı-Tbilisi-Ərzurum 
qaz kəməri işə düşəcəkdir. Bu, bizə olan 
diqqəti daha da artıracaq, bizə olan bəzi 
təzyiqləri daha da artıracaqdır. Biz bunları və 
bəzi yersiz müdaxilələrin səbəbini də bilirik. 
Biz buna hazır olmalıyıq və hazırıq.

• Biz bütün qurumlarla, bütün dövlətlərlə qar- 
şılıqlı hörmət, anlaşma prinsipləri əsasında 
əməkdaşlıq edirik və bu siyasətə sadiqik. 
Amma əgər kimsə Azərbaycana əsassız təz- 
yiqlər etmək istəyirsə, Azərbaycanın daxili 
işlərinə yersiz müdaxilə olunduğunu görü- 
rüksə, biz heç vaxt bununla barışa bilmərik. 
Azərbaycan müstəqil siyasət aparır. Bizim 
siyasətimiz xalq tərəfindən dəstəklənir, 
bəyənilir. Bu siyasət artıq özünün uğurlulu- 
ğunu sübut edibdir. Son on il ərzində apa- 
rılan siyasi, iqtisadi, sosial islahatlar, bizim 
müstəqilliyimizi möhkəmləndirən amillər 
göstərib ki, Azərbaycan düzgün istiqamətdə 
inkişaf edir. Azərbaycan ən yüksək sürətlə 
inkişaf edən ölkədir. Keçən il iqtisadi artım 
26 faizdən çox olub, bu ilin ilk aylarında 50 
faizə yaxınlaşıbdır. Nəyin hesabına? Onun 
hesabına ki, Azərbaycan çox düşünülmüş 
siyasət aparır. Bizim siyasətimiz milli maraq- 
larımıza xidmət etməlidir. Biz heç bir başqa 
ölkənin daxili işinə qarışmırıq və belə niyyə- 
timiz də yoxdur. Amma ona da imkan verə 
bilmərik ki, kimsə bizim daxili işimizə qarışsın, 
bizə göstəriş versin, təlimat versin, yaxud da 
təzyiq etməyə çalışsın. Biz buna heç vaxt 
imkan vermərik. Buna nail olmaq üçün bizim

gücümüz olmalıdır. Bizim gücümüz iqtidarla 
xalqın birliyindədir. Bizim gücümüz iqtisadi 
siyasətimizdədir. Bizim gücümüz müstəqilli- 
yimizin əbədi, dönməz olmasındadır. Bütün 
bu müsbət meyillərin güclənməsində milli 
təhlükəsizlik orqanlarının çox mühüm rolu 
var və gələcəkdə bu orqanlar daha da möh- 
kəmlənəcək, qarşıda duran bütün vəzifələri 
həll etməyə qadir olacaqdır.

• Bizim bölgədə müxtəlif proseslər gedir. 
Əlbəttə ki, biz bütün proseslərə çox 
diqqətlə, həssaslıqla yanaşırıq. Əsas məsələ 
odur ki, bölgədə təhlükəsizlik daha da möh- 
kəmlənsin. Ona görə biz beynəlxalq əmək- 
daşlıq layihələrində də çox fəal iştirak edirik. 
Azərbaycan antiterror koalisiyasının üzvü- 
dür. Biz terrora qarşı mübarizəyə töhfəmizi 
veririk. Azərbaycan terrordan əziyyət çəkən 
ölkədir. Erməni terrorçu təşkilatları tərəfin- 
dən Azərbaycana qarşı 32 terror aktı həyata 
keçirilmişdir və onların nəticəsində 2 min- 
dən artıq vətəndaş həlak olmuşdur, minlərlə 
insan əlil olmuşdur. Biz bilirikterrorizm nədir. 
Biz bilirik erməni terrorizmi nədir. Buna hazır 
olmalıyıq. Çünki terrorizm elə bir hadisədir 
ki, heç kim özünü bundan tam şəkildə, yüz 
faiz sığortalı hesab edə bilməz. Bütün dünya 
birləşməlidir. Bütün mütərəqqi bəşəriyyət 
birləşməlidir və terrorizmə qarşı mübarizə 
yalnız bu halda uğur gətirə bilər. Bütün ter- 
rorçu təşkilatlar ifşa olunmalı və onların fəa- 
liyyətinə son qoyulmalıdır.

• Milli Təhlükəsizlik Nazirliyinin əməkdaş- 
ları bundan sonra da Azərbaycanın dövlət 
maraqlarının qorunmasında, dövlətçiliyin, 
dövlət müstəqilliyinin möhkəmlənməsində 
fəal rol oynayacaqlar.

• Hər bir ölkə üçün sərhəd onun müstəqilli- 
yini, müstəqil ölkə kimi yaşamasını əks etdi- 
rir. Azərbaycan gənc müstəqil ölkədir. Yal- 
nız 15 il bundan əwəl ölkəmiz müstəqilliyə 
qovuşdu və dünya birliyinin üzvü kimi yaşa- 
mağa başladı. Əlbəttə ki, Azərbaycan öz 
sərhəd xidmətini yenidən qurmalı idi. Çünki 
bizim qonşu ölkələrlə, demək olar ki, sər- 
hədimiz yox idi. Rusiya ilə, Gürcüstanla bir 
ölkədə yaşadığımıza görə, aramızda sər- 
həd yox idi. İranla sərhəd isə artıq yararsız 
vəziyyətə düşmüşdü. Belə olan halda, ölkə- 
mizin sərhəd infrastrukturunun yaradılması 
məsələsi ön plana çıxdı. Xalqımızın ümum- 
milli lideri Heydər Əliyevin təşəbbüsü ilə bu 
işlər başladı və qısa müddət ərzində Azər- 
baycanda çox peşəkar sərhəd xidməti yara- 
dıldı. Eyni zamanda, ulu öndər Heydər Əli- 
yev tərəfindən qəbul edilmiş qərara görə, 
Azərbaycanda müstəqil Dövlət Sərhəd Xid- 
məti yaradıldı və bu gün fəaliyyət göstərir.

• Bu illər ərzində çox böyük işlər görüldü, 
sərhədlərimiz möhkəmləndirildi, yeni müa- 
sir sərhəd infrastrukturu yaradıldı, kifayət 
qədər texnika alındı və bu proses davam 
edir. Sərhəd Qoşunlarının möhkəmlənməsi 
müstəqilliyimizin möhkəmlənməsi deməkdir. 
Bizim sərhədlərimiz dost üçün açıq, düşmən 
üçün bağlı olmalıdır. Azərbaycanın hərtərəfli 
inkişafı üçün, Azərbaycanda sülhün, sabitli- 
yin, təhlükəsizliyin daha da möhkəmlənməsi 
üçün sərhəd nəzarəti ən yüksək səviyyədə 
olmalıdır. Bu sahəyə böyük diqqət göstərilir. 
Bizim sərhədlərimiz etibarlı şəkildə qorunur.

• Bu gün bölgədə gedən proseslər, bütöv- 
lükdə dünyada gedən proseslər bizim 
diqqət mərkəzimizdədir. Görürük ki, qlobal- 
laşma dövründə, ölkələr arasında sərhədlə- 
rin açıldığı dövrdə təhlükələr də yaranır və 
bu təhlükələr əlbəttə ki, bizi düşündürür. 
Bölgədə terrorizm, narkotik vasitələrin qey-

ri-qanuni dövriyyəsi, qaçaqmalçılıq və digər 
xoşagəlməz hadisələr müşahidə olunur. 
Azərbaycan özünü qorumalıdır. Azərbayca- 
nın hərtərəfli inkişafı üçün, iqtisadi islahatla- 
rın davam etdirilməsi üçün, ulu öndər Hey- 
dər Əliyevin təşəbbüsü ilə başlanmış uğurlu 
neft strategiyamızın həyata keçirilməsi üçün 
ölkədə sülh, sabitlik, ictimai-siyasi asayiş 
olmalıdır, Azərbaycan xalqı təhlükəsizlik 
şəraitində yaşamalıdır. indi bu var və bu, 
böyük nemətdir. Azərbaycan öz iqtisadiyya- 
tını rahat şəraitdə inkişaf etdirir. Ölkəmizin 
vətəndaşlarının təhlükəsiz şəraitdə yaşaması 
bizim üçün bütün bu gözəl imkanları yaradır.

• Sərhəd Qoşunlarının inkişafına bundan 
sonra da böyük diqqət göstəriləcəkdir. 
Ölkəmizin müxtəlif bölgələrində yeni sər- 
həd dəstələri yaradılır. Gələn il və bu il 
həmin məqsədlərə əlavə vəsait ayrılacaqdır. 
Müstəqillik bizim üçün ən böyük nemətdir, 
ən böyük sərvətdir. Azərbaycan xalqı əsrlər 
boyu bu duyğularla yaşamışdır. Bu gün biz 
müstəqil ölkə kimi dünya birliyinin üzvüyük. 
Azərbaycanı istəməyən qüvvələr, erməni 
terrorist təşkilatları, erməni lobbisinin təsiri 
altında olan qüwələr Azərbaycana qarşı 
kampaniya aparırlar. 1990-cı illərin əwəllə- 
rində Azərbaycanda 30-dan çox terror aktı 
törədilmişdir. Bu terror aktlarında iki mindən 
çox günahsız insan həlak olmuşdur, minlərlə 
adam əlil, şikəst olmuşdur. Bu gün müasir 
avadanlıqla təchiz olunmuş Sərhəd Qoşun- 
ları Azərbaycanı bütün təhlükələrdən müda- 
fiə etməyə qadirdir.

• Müstəqilliyimizin möhkəmləndirilməsi Azər- 
baycanın başlıca vəzifəsidir. Biz öz dövlət 
müstəqilliyimizi qoruyub saxlamalıyıq və hər 
gün, hər ay bunu möhkəmləndirməliyik. 
Azərbaycan Ermənistanın təcavüzünə məruz

qalmış ölkədir. Bizim torpaqlarımızın 20 faizi 
işğal altındadır. Ermənistan azərbaycanlılara 
qarşı etnik təmizləmə siyasəti aparmışdır. Biz 
bu işğala son qoymaq istəyirik. Azərbaycan 
öz ərazi bütövlüyünü bərpa etməlidir. Biz 
bunu sülh yolu ilə, danışıqlar yolu ilə etmək 
istəyirik. Ancaq eyni zamanda, öz hərbi 
potensialımızı da möhkəmləndirməliyik. Bu, 
bizim suveren hüququmuzdur.

• Azərbaycanın iqtisadi potensialı, gücü art- 
dıqca, əlbəttə ki, hərbi xərclər də artır 
və artmalıdır. İldən-ilə artan hərbi xərclər 
Azərbaycanda çox güclü hərbi potensialın 
yaradılmasına gətirib çıxarır. Bu gün ordu 
quruculuğuna, Sərhəd Ooşunlarının möh- 
kəmlənməsinə ayrılan xərclər bizim gücü- 
müzü, qüdrətimizi artırır. Azərbaycanda çox 
güclü hərbi potensial yaranmaqdadır. Son 
dörd il ərzində Azərbaycanın büdcəsi 4 dəfə 
artıbdır. Amma bu hələ son hədd deyil, 
görüləcək əsas işlər qabaqdadır. Ulu öndər 
Heydər Əliyevin təşəbbüsü ilə inşasına baş- 
lanmış, onun adını daşıyan Bakı—Tbilisi—Cey- 
han neft kəməri istismara veriləndən sonra 
Azərbaycan zəngin, inkişaf etmiş ölkəyə 
çevriləcəkdir. Bu gün hər bir rayonda inkişaf 
gedir, müasir infrastruktur yaradılır. Bütün 
bunlar inkişafın əlamətidir. Azərbaycan 
bölgədə lider ölkədir. Eyni zamanda, hərbi 
potensialına görə lider ölkədir və bu, davam 
etdiriləcəkdir. Azərbaycan möhkəmlənəcək 
və zəngin, qüdrətli dövlətə çevriləcəkdir. 
Bütün bunları təmin etmək üçün sabitlik, 
təhlükəsizlik, ictimai-siyasi asayiş olmalıdır. 
Sərhəd Qoşunlarının bu işlərdə böyük əməyi 
var. Peşəkarlıq var, hazırlıq yüksək səviyyə- 
dədir. Eyni zamanda, vətənpərvərlik ruhu da 
yüksəkdir. Vətənin maraqlarını, Azərbayca- 
nın müstəqilliyini qoruyun, möhkəm olun.

• Azərbaycan öz dövlət müstəqilliyini bərpa 
edəndən sonra Azərbaycanda Milli Qvar- 
diya yarandı. O illərdə Milli Qvardiya dərhal 
Azərbaycana təcavüz edən, ölkəmizin ərazi 
bütövlüyünü pozan erməni qəsbkarlarına 
qarşı döyüşlərə başlamışdır. Çox fəal iştirak 
edirdi, şəhidlər verirdi və torpağımızın müda- 
fiəsi uğrunda, Azərbaycanın müstəqilliyinin 
möhkəmlənməsi işində böyük işlər görürdü. 
O illər Azərbaycanın gələcəyini müəyyən 
edirdi. Hökm sürən anarxiya və xaos Azər- 
baycanın müstəqilliyini şübhə altına almışdı.

• 1993-cü ildə xalqımızın lideri Heydər Əliyevin 
Azərbaycana rəhbərliyə qayıdışından sonra 
vəziyyətdə əsaslı dönüş yarandı. Azərbay- 
canda sabitlik bərpa olundu, əmin-amanlıq, 
asayiş bərpa olundu. Eyni zamanda, normal 
inkişaf üçün də şərait yaradıldı. Ancaq bütün 
bunlara baxmayaraq, o illərdə də Azərbay- 
canın müstəqilliyini istəməyən, Azərbaycanın 
milli maraqlarının əleyhinə çıxan qüwələr 
yenidən ölkəmizdə böhran, xaos, anan<iya 
yaratmaq istəyirdilər. 1994—95-ci illərdə 
hərbi silahlı çevrilişə cəhdlər Azərbaycan 
xalqının ümummilli lideri Heydər Əliyevin 
cəsarəti ilə, Azərbaycan xalqının dəstəyi ilə 
yatırıldı. O illərdə Milli Qvardiyanın da rolu 
çox böyük idi. Azərbaycan xalqı öz lideri 
ətrafında birləşərək, ölkəmizin gələcəyi 
üçün, möhkəmlənməsi üçün çox əhəmiyyətli 
işlər gördü. O illərdə yaranan sabitlik bu gün 
də davam edir. Sabitliyin qorunması hər bir 
ölkənin inkişafı üçün başlıca şərtdir.

• Azərbaycanda ictimai-siyasi vəziyyət çox 
müsbətdir. Ölkəmiz çox sürətlə inkişaf edir. 
Ölkədə gedən proseslər Azərbaycanın bu 
gününü və gələcəyini müəyyən edəcəkdir. 
Azərbaycan xalqının rifahının yaxşılaşması 
istiqamətində böyük addımlar atılır. Amma 
eyni zamanda, biz bu müstəqilliyi, sabitliyi, 
əmin-amanlığı bütün başqa vasitələrlə də

qorumalıyıq. Bu işdə Milli Qvardiyanın da 
rolu çox yüksəkdir. Xüsusi Dövlət Mühafizə 
Xidmətinin və Milli Qvardiyanın formalaş- 
masında və möhkəmlənməsində Heydər 
Əliyevin çox böyük rolu olmuşdur. Məhz 
1990-cı illərin ortalarından başlayaraq, həm 
maddi-texniki baza gücləndi, eyni zamanda, 
qvardiyaçıların hazırlıq səviyyəsi yüksəldi. Bu 
gün Azərbaycanda qarşıda duran bütün 
vəzifələri ləyaqətlə yerinə yetirən çox güclü 
Milli Qvardiya vardır.

Azərbaycanda ordu quruculuğu prosesi 
də sürətlə gedir. Bu istiqamətdə də atı- 
lan addımlar Azərbaycan xalqı tərəfindən 
dəstəklənir. İldən-ilə artan hərbi büdcəmiz 
bizə imkan verir ki, ordu potensialımızı ən 
yüksək səviyyədə saxlaya bilək. 2004-cü ildə 
ordunun büdcəsi 175 milyon dollar, 2005-ci 
ildə 300 milyon dollar olmuşdur. 2006-cı 
ildə isə 600 milyon dollara çatacaqdır. Bu, 
orduya, ordu quruculuğuna göstərilən qay- 
ğının əyani sübutudur. Biz ordu potensialı- 
mızı gücləndirməliyik, onun maddi-texniki 
bazasını möhkəmləndirməliyik və orduda 
xidmət edən bütün insanların hazırlıq səviy- 
yəsini də yüksəltməliyik. Bu istiqamətlərdə 
görülən işlər çox müsbətdir. Bunun təməli 
xalqımızın ümummilli lideri Heydər Əliyev 
tərəfindən qoyulmuşdur.

Əlbəttə, ölkəmizin iqtisadi inkişafı üçün, 
Azərbaycanda siyasi proseslərin normal 
istiqamətdə inkişafı üçün, regionda təh- 
lükəsizlik sisteminin möhkəmlənməsi üçün 
Heydər Əliyevin adını daşıyan Bakı—Tbilisi— 
Ceyhan neft kəmərinin rolu çox əhəmiyyət- 
lidir. Bu kəmər Azərbaycana böyük imkan- 
lar yaradacaq, ölkə xəzinəsinə böyük vəsait 
gətirəcəkdir. Eyni zamanda, bölgədə, Azər- 
baycanda sülhün və təhlükəsizliyin təmin 
olunmasını təmin edəcəkdir.

• Milli Qvardiyanın üzərinə çox böyük məsuliy- 
yət düşür. Xüsusi Dövlət Mühafizə Xidməti- 
nin üzərinə böyük vəzifələr düşür. Azərbay- 
canın neftini dünya bazarlarına çıxaran bütün 
neft kəmərləri lazımi səviyyədə qorunur və 
onların təhlükəsizliyini biz özümüz təmin edi- 
rik. Bütövlükdə, Xüsusi Dövlət Mühafizə Xid- 
mətinin maddi-texniki bazası da güclənibdir. 
Əlbəttə, bunu etmək üçün iqtisadi potensia- 
lın möhkəmlənməsi, Azərbaycanda sabitliyin 
qorunub saxlanılması, ictimai asayişin qorun- 
ması çox mühüm rol oynayır. Bu istiqamətdə 
böyük işlər görülür və Milli Qvardiyanın bu 
işdə rolu çox böyükdür. Milli Qvardiyanın və 
xüsusi xidmətin sosial məsələləri də öz həl- 
lini tapır. Azərbaycan inkişaf edir, ölkəmizdə 
böyük işlər görülür və hər bir vətəndaş, 
xüsusilə hərbi xidmətdə olan hər bir insan 
yaxşı yaşamalıdır.

• Azərbaycan zəngin, qüdrətli ölkəyə çevrilə- 
cəkdir. indiki zəmanədə dünyada yeni təh- 
lükələr yaranır, yeni çağırışlar meydana çıxır. 
Dünyada gedən proseslər bəzi hallarda çox 
acı nəticələrlə sonuclanır. Müxtəlif ölkələrdə 
dəhşətli terror aktları baş verir. Bizim sər- 
hədlərimizdən o qədər də uzaq olmayan 
yerlərdə, demək olar ki, mütəmadi qaydada 
terror aktları törədilir. Azərbaycan sabitlik 
məkanıdır. Azərbaycan təhlükəsizlik məka- 
nıdır. Biz bu sabitliyi qorumalıyıq və qoruyu- 
ruq. Bizim buna imkanlarımız çatır. İlk növ- 
bədə, Azərbaycan xalqının vətənpərvərliyi, 
Azərbaycan hərbçilərinin və hüquq mühafizə 
orqanlarının normal işləməsi, Azərbaycanda 
mümkün ola biləcək xoşagəlməz halların 
aradan qaldırılması üçün görülən operativ 
tədbirlər, eyni zamanda, texniki tədbirlər və 
digər tədbirlər imkan verir ki, biz Azərbay- 
canda bu sülhü, sabitliyi saxlayaq və bundan 
sonra da saxlayacağıq.

• Üç il bundan əwəl Azərbaycan Ali Hərbi 
Məktəbinin ilk buraxılışı olmuşdur. Xalqımızın 
ümummilli lideri Heydər Əliyev o təntənəli 
mərasimdə iştirak etmiş, öz ürək sözlərini 
demişdi, məzunları təbrik etmişdi. Xalqımızın 
ümummilli lideri orduya, ordu quruculuğuna 
həmişə böyük diqqətlə yanaşmışdır. Onun 
fəaliyyətinin ən önəmli istiqaməti məhz 
orduya diqqət göstərmək, ordu qurucu- 
luğuna xidmət etməkdən ibarət idi. Xalqın 
tələbi ilə 11 il bundan əwəl Azərbaycana 
rəhbərliyə gəlmiş Heydər Əliyev sonrakı illər 
ərzində Azərbaycana böyük töhfələr ver- 
mişdir. Dövlətimizi gücləndirmiş, Azərbay- 
canın dövlət müstəqilliyini əbədi, dönməz 
etmişdir. Daim xalqa arxalanaraq Azərbay- 
canı hərtərəfli inkişaf etdirmişdir.

• 1993-cü ildə orduda vəziyyət çox çətin idi. 
Demək olar ki, nizami ordu yox idi, ayrı- 
ayrı silahlı birləşmələr mövcud idi. Müasir, 
mütəşəkkil ordunu yaratmaq Heydər Əli- 
yevin Azərbaycan xalqı qarşısında ən böyük 
xidmətlərindən biri olmuşdur. Bu gün Azər- 
baycanın güclü ordusu vardır. Azərbaycan 
ordusu qarşıda duran bütün vəzifələri həll 
etməyə qadir bir ordudur. Azərbaycanda 
ordu quruculuğu prosesi bu gün də çox 
sürətlə gedir.

• Azərbaycan beynəlxalq aləmdə öz yerini 
möhkəmləndirir, iqtisadi inkişaf baxımından 
ölkəmiz son 7-8 ay ərzində böyük uğur- 
lar əldə etmişdir. Ordu quruculuğunda da 
görülmüş işlər deməyə əsas verir ki, artıq 
bu istiqamətdə önəmli addımlar atılmışdır. 
Azərbaycanın ordusu güclənir, inkişaf edir. 
Ordumuzun maddi-texniki bazasının güclən- 
dirilməsi istiqamətində çox önəmli addımlar 
atılır və bundan sonra da atılacaqdır.

• Azərbaycan inkişaf edən bir ölkədir. Hey- 
dər Əliyevin siyasəti nəticəsində aparılan 
iqtisadi islahatlar ölkəmizi iqtisadi cəhətdən

gücləndirmişdir. İqtisadi potensialı güclü 
olan ölkələrin güclü orduları vardır. Kasıb 
ölkələrdə güclü ordu ola bilməz. Ona görə 
Azərbaycan zəngin ölkə olmalıdır. Azərbay- 
can güclənməlidir. Bunu etmək üçün bütün 
imkanlar vardır. Xalqın iradəsi var, aparılan 
siyasətin gözəl nəticələri var və Azərbaycan 
xalqının dəstəyi vardır. Azərbaycanda gedən 
iqtisadi islahatlar, iqtisadi siyasət ölkəmizi 
daha da gücləndirəcəkdir. On il bundan 
əwəl başlanmış Heydər Əliyev neft strate- 
giyası bu gün özünün gözəl nəticələrini ver- 
məkdədir. Bu strategiya əsasında görülən 
işlərin, həyata keçirilən irimiqyaslı layihələrin 
hesabına ölkə iqtisadiyyatına böyük həcmdə 
sərmayə gətirilmişdir. 1993-cü ildə boş olan 
xəzinə bu gün böyük maliyyə resurslarına 
malikdir. Görülən bütün bu işlər imkan verə- 
cək ki, Azərbaycan gələcəkdə də hərtərəfli 
inkişaf etsin, öz iqtisadiyyatını şaxələndirsin 
və ordu quruculuğunda da daha böyük 
nəticələr əldə edə bilsin. Bu, bizim məqsədi- 
mizdir. Biz bu məqsədə nail olacağıq.

• Azərbaycanın qarşısında böyük problem- 
lər var. Onların arasında ən böyük problem 
Ermənistan-Azərbaycan, Dağlıq Qarabağ 
münaqişəsidir. Qarşımızda duran digər 
məsələlər öz həllini tapır. Azərbaycanın bey- 
nəlxalq nüfuzu artır, Azərbaycan beynəlxalq 
təşkilatlarda çox önəmli yerləri tutur. Apar- 
dığımız xarici siyasət bizə imkan verəcək 
ki, ölkənin milli maraqları daha da böyük 
həcmdə müdafiə olunsun. iqtisadi inkişaf 
istiqamətində aparılan işlər deməyə əsas 
verir ki, bu problemlər də öz həllini tapa- 
caqdır, Azərbaycan yaxın zamanlarda daha 
zəngin ölkəyə çevriləcəkdir. Biz çalışmalıyıq 
ki, Azərbaycanın hər bir vətəndaşı ildən-ilə 
daha yaxşı yaşasın, onun güzəranı daha da 
yaxşılaşsın, qarşısında duran sosial məsələlər

öz həllini tapsın. Biz bu məsələləri də həll 
edəcəyik.

• Amma Azərbaycanın ən böyük problemi 
torpaqlarımızın işğal altında qalmasıdır. 
Azərbaycan xalqı heç vaxt bununla barışma- 
yacaq, heç vaxt imkan verməyəcək ki, tor- 
paqlarımız işğal altında qalsın. Bizim işimiz 
haqq işidir. Azərbaycan heç kimin torpağını 
zəbt etməyibdir. Heç kimin ərazi bütövlü- 
yünü pozrmayıbdır. Əksinə, biz bu təcavüzün 
qurbanlarıyıq. Azərbaycan xalqı bu təcavüz- 
dən əziyyət çəkir. Azərbaycanın tam haqqı 
var ki, öz torpaqlarını azad etsin. Beynəlxalq 
hüquq normaları bizə belə bir imkan yaradır. 
Biz istəyirik ki, bunu sülh yolu ilə həll edək. 
On ildən artıqdır ki, sülh danışıqları aparılır, 
ortalıqda da bir nəticə yoxdur. Azərbay- 
can xalqı bu vəziyyətlə heç vaxt barışa bil- 
məz. Biz tələb edirik ki, bu məsələ tezliklə, 
ədalətli, Azərbaycanın ərazi bütövlüyü çər- 
çivəsində öz həllini tapsın. Biz hələ ümid 
edirik ki, bunu sülh yolu ilə həll edə bilərik. 
Amma eyni zamanda, hər an torpaqlarımı- 
zın azad edilməsi istiqamətində addımlara 
hazır olmalıyıq. Bunu etmək üçün ordumuz 
daha da güclü, peşəkar olmalıdır. Ordu- 
muzun maddi-texniki bazası daha da möh- 
kəmlənməlidir. Bu gün Azərbaycanın iqti- 
sadi potensialı Ermənistandakından üç-dörd 
dəfə böyükdür. Ölkədə aparılan iqtisadi 
islahatlar, iqtisadi siyasət, Heydər Əliyevin 
neft strategiyasının həyata keçirilməsi nəti- 
cəsində ölkə iqtisadiyyatı Ermənistanda- 
kından on dəfə güclü olacaqdır. Bunun nə 
demək olduğunu hamımız yaxşı bilirik. Biz 
güclü orduya malikik, amma hər gün, hər 
an bu istiqamətdə daha da böyük addımlar 
atmalıyıq. Azərbaycan öz ərazi bütövlüyünü 
bərpa edəcəkdir. Biz torpaqlarımızı azad 
edəcəyik.

• Hər bir dövlət üçürı sərhəd qoşunları döv- 
lət müstəqilliyinin əsas əlamətlərindən biri- 
dir. Azərbaycan dövlət müstəqilliyini əldə 
etdikdən sonra ilk vaxtlar Sərhəd Qoşun- 
ları yox idi. Sərhədlərimiz, demək olar ki, 
qorunmurdu və şəffaf idi. Əfsuslar olsun 
ki, müstəqilliyimizin ilk illərində bu sahəyə 
diqqət yetirilmirdi. Azərbaycan müxtəlif 
xarici ünsürlər üçün açıq ölkəyə çevrilmişdi. 
O illərdə ölkəmiz terrora məruz qalmışdı, 
erməni terrorist təşkilatları tərəfindən 
32 terror aktı törədilmiş, bunların nəticə- 
sində 2 mindən çox insan həlak olmuşdu. 
Yalnız və yalnız xalqımızın ümummilli lideri 
Heydər Əliyev hakimiyyətə qayıtdıqdan 
sonra Azərbaycan öz dövlət müstəqilliyini 
qorumağa, möhkəmləndirməyə başladı. 
Bu gün Azərbaycan tam mənada müstəqil 
dövlət kimi yaşayır və fəaliyyət göstərir, 
dünyada müstəqil xarici, iqtisadi siyasət 
aparır. Biz Azərbaycan xalqının milli maraq- 
larını qoruyuruq və bu maraqları hər şeydən 
üstün tuturuq. Bu gün ölkəmizə təsir edə 
bilən heç bir qüvvə yoxdur. Biz bu müstəqil- 
liyimizi heç vaxt əldən verməyəcəyik.

• 1993-cü ilə qədər Azərbaycan bütün 
sahələrdə ağırböhran keçirirdi. iqtisadiyyatı- 
mız dağılmışdı, ölkəmiz xaricdə öz mövqelə- 
rini qoruya bilmirdi, Ermənistan tərəfindən 
edilmiş təcavüz torpaqlarımızın itirilməsi ilə 
nəticələnmişdi, daxildə gedən xoşagəlməz 
proseslər ölkəmizi içəridən dağıdırdı. Daxili 
sabitlik pozulmuş və xalqımız böyük bəla- 
larla üzləşmişdi. Bütün başqa sahələrdə 
olduğu kimi, Sərhəd Qoşunlarının yara- 
dılması istiqamətində də Heydər Əliyevin 
siyasəti həlledici rol oynadı. Onun siyasəti 
nəticəsində Azərbaycan bütün sahələrdə 
inkişaf etdi -  iqtisadiyyat tərəqqi etdi, xarici 
siyasətdə böyük uğurlar əldə olundu.

• Sərhəd Qoşunlarının formalaşdırılmasında 
Heydər Əliyevin rolu müstəsna olmuşdur.

Məhz onun rəhbərliyi altında Azərbaycanda 
Sərhəd Qoşunları formalaşdı, gücləndi 
və bu gün ölkəmizin milli maraqlarını çox 
ləyaqətlə qoruyurlar. Xalqımızın ümummilli 
liderinin qərarı ilə Sərhəd Qoşunları müstəqil 
qurum kimi fəaliyyətə başladıqdan sonra bu 
istiqamətdə çox böyük müsbət dəyişikliklər 
baş vermişdir. Bu gün Azərbaycanın Sərhəd 
Ooşunları bütün yüksək standartlara cavab 
verir və ölkəmizin sərhədləri etibarlı şəkildə 
qorunur. Dünyada ölkələr beynəlxalq terro- 
rizmlə mübarizədə birləşir. Azərbaycan da 
terrora məruz qalmışdır. Ona görə sərhəd- 
lərimizin qorunması bu baxımdan da bizim 
üçün çox önəmlidir.

• Bu gün Azərbaycan iqtisadiyyatı sürətlə 
inkişaf edir. Aparılmış iqtisadi islahatların, 
Heydər Əliyevin neft strategiyasının həyata 
keçirilməsi nəticəsində Azərbaycan öz iqti- 
sadi potensialını gücləndiribdir. Olkəmizin 
maddi imkanları gündən-günə yaxşılaşır 
və bu, mövcud olan sosial problemlərin 
həll olunmasına şərait yaradır. Azərbayca- 
nın iqtisadi maraqları çox yüksək səviyyədə 
qorunmalıdır. Ölkəmizin iqtisadi təhlükəsiz- 
liyi etibarlı şəkildə təmin olunmalıdır və bu 
sahədə Sərhəd Qoşunlarının da böyük rolu 
vardır. Qaçaqmalçılığın qarşısının alınması, 
narkotik vasitələrin qanunsuz dövriyyəsinə 
imkan verilməməsi bizim üçün çox önəm- 
lidir. Sərhəd Qoşunları bundan sonra da 
qarşıda duran bütün vəzifələrin öhdəsindən 
layiqincə gələcəkdir.

• Azərbaycanın ən ağrılı problemi Ermənis- 
tan-Azərbaycan, Dağlıq Qarabağ münaqişə- 
sidir. Ölkəmiz uzun illərdir bu məsələni sülh 
yolu ilə həll etmək istəyir. Əfsuslar olsun ki, 
aparılmış bütün danışıqlar hələlik nəticə ver- 
mir. Vasitəçilik missiyasını öz üzərinə götür- 
müş tərəflərin fəaliyyəti də nəticəsizdir.

Azərbaycanın işi haqq işidir. Bizim torpaq- 
larımız işğal altındadır və beynəlxalq hüquq 
bizim tərəfimizdədir.

• Ərazi bütövlüyü məsələlərində güzəşt ola 
bilməz! Biz heç vaxt ərazi bütövlüyü məsələ- 
sində güzəştə getməyəcəyik. Azərbayca- 
nın ərazi bütövlüyü bərpa olunacaqdır. Biz 
istəyirik ki, bunu sülh yolu ilə edək. Çalışırıq 
və hələ ki, imkanlarımız, ümidlərimiz tükən- 
məyibdir. Amma hər an, istənilən vaxt tor- 
paqlarımızı silahlı yolla azad etməyə hazır 
olmalıyıq. Bunu etmək üçün bizim bütün 
imkanlarımız -  Azərbaycan xalqının birliyi, 
səfərbərliyi, ölkəmizin güclü ordusu, Azər- 
baycan rəhbərliyinin və xalqımızın iradəsi 
vardır.

• Azərbaycan dövlətinin və hökumətinin 
siyasəti xalqımız tərəfindən dəstəklənir və 
bəyənilir. Azərbaycan bütün istiqamətlərdə 
çox uğurlu siyasət aparır. Olkəmizin bey- 
nəlxalq əlaqələri inkişaf edir, biz dünyada 
mövqeyimizi gücləndiririk, ikitərəfli münasi- 
bətlər sahəsində çox uğurlu siyasət aparılır, 
iqtisadi baxımdan Azərbaycan inkişaf edir, 
sosial məsələlər öz həllini tapır. Heydər Əli- 
yevin əsəri olan və onun adını daşıyan Bakı- 
Tbilisi-Ceyhan neft kəməri uğurla inşa edilir. 
Sərhəd Qoşunlarının inkişafına, onun infrast- 
rukturunun yaradılmasına və güclənməsinə 
vəsait ayrılır. Bu vəsaitdən səmərəli istifadə 
olunur və beləliklə, Azərbaycanda yeni sər- 
həd dəstələri, zastavalar yaradılır. Bu proses 
davam etdiriləcəkdir. Azərbaycanın Sərhəd 
Qoşunları qarşıda duran vəzifələri ləyaqətlə 
yerinə yetirir. Amma biz istəyirik ki, Sər- 
həd Qoşunları daha da güclənsin. Ölkəmiz 
ildən-ilə zənginləşir, öz mövqelərini daha da 
möhkəmləndirir. ilk növbədə, ordu quru- 
culuğuna və Sərhəd Qoşunlarının inkişafına 
vəsaitlər ayrılacaqdır.

